
Җир асты байлыклары турында

Татарстан Республикасы ЗАКОНЫ

(1999 елның 6 декабрендәге 2486 номерлы, 2001 елның 21 ноябрендәге 1193 номерлы, 2004 елның 23 июлендәге 41-ТРЗ номерлы, 2005 елның 8 апрелендәге       66-ТРЗ номерлы, 2008 елның 20 мартындагы 8-ТРЗ номерлы, 2009 елның 22 отябрендәге 47-ТРЗ номерлы, 2012 елның 13 гыйнварындагы 6-ТРЗ номерлы, 2012 елның 14 июлендәге 53-ТРЗ номерлы, 2012 елның 28 декабрендәге 96-ТРЗ номерлы, 2014 елның 20 гыйнварындагы 6-ТРЗ номерлы, 2014 елның 11 апрелендәге 20-ТРЗ номерлы, 2014 елның 14 маендагы 32-ТРЗ номерлы, 2014 елның 15 декабрендәге 119-ТРЗ номерлы, 2015 елның 2 июлендәге 50-ТРЗ номерлы, 2016 елның 26 мартындагы 19-ТРЗ номерлы, 2016 елның 12 декабрендәге 95-ТРЗ номерлы, 2018 елның 16 мартындагы 11-ТРЗ номерлы, 2018 елның 30 ноябрендәге 95-ТРЗ номерлы Татарстан Республикасы законнары редакциясендә)

Әлеге Закон Татарстан Республикасында җир асты байлыкларын геологик өйрәнүгә, алардан файдалануга һәм аларны саклауга бәйле рәвештә барлыкка килүче мөнәсәбәтләрне җайга сала. (преамбула 2001 елның 21 ноябрендәге 1193 номерлы Татарстан Республикасы Законы редакциясендә)
I БҮЛЕК. ГОМУМИ НИГЕЗЛӘМӘЛӘР

1 статья. Әлеге Законда кулланылучы төшенчәләр
Әлеге Закон максатлары өчен түбәндәге төп төшенчәләр кулланыла:
Лицензия – дәүләт идарәсенең вәкаләтле органы бирә торган һәм биләүчесенә эшчәнлекнең аерым бер төрен аерым бер вакытка гамәлгә ашыру хокукын бирүче махсус рөхсәт ул. (икенче абзац 2001 елның 21 ноябрендәге 1193 номерлы Татарстан Республикасы Законы редакциясендә)
Лицензияле килешү (шартнамә) – дәүләт идарәсенең вәкаләтле органы белән җир асты байлыкларыннан файдаланучы арасында җир асты байлыкларыннан файдалану шартлары турында лицензиягә нигезләнеп төзелгән килешү ул. (өченче абзац 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларының дәүләт фондына идарә итү органы – җир асты байлыкларының дәүләт фондына идарә итү өчен Татарстан Республикасы Министрлар кабинеты тарафыннан махсус вәкаләт тапшырылган Татарстан Республикасы дәүләт идарәсе органы ул.
Җир асты байлыкларының дәүләт фонды – Татарстан Респуб​ликасы җир асты байлыкларының кулланылучы кишәрлекләре һәм кулланылмаучы өлешләре ул.
Тау эшләре кишәрлеге – тирәнлеге һәм мәйданы буенча чикләнгән, объектның, ятманың яисә аның элементларының контур​лары аша үтәдән-үтә узучы шартлы яссылыклар рәвешендә про-екцияләнгән һәм өслектә (планда) махсус бүленү тамгалары - почмак нокталары белән билгеләнгән җир асты байлыклары кишәрлеге ул.
Ятма – җир өстендә яисә җир астында файдалы казылмаларның киңлекләре белән чикләнгән файдалы казылма тупланышы яисә тупланышларының җыелмасы ул.
Җир асты байлыкларын геологик өйрәнү – җир асты байлыкла​рын геологик өйрәнү (төбәк геологик өйрәнү, эзләүләр һәм бәяләү, разведкалау) процессының бер, шулай ук берничә стадиясен яисә этабын үз эченә алган җир асты байлыкларының геологик корылышы турында мәгълүмат алу ул.
Разведкалау – ятманы һәрьяклап характерлаучы һәм аны сәнәгати бәяләү өчен, файдалы казылмалар чыгаручы предприятиене проектлау һәм төзү өчен кирәкле белешмәләр алу максатларында үткәрелүче геологик эшләр комплексы ул.
Файдалы казылмалар чыгару (чыганакны эксплуатацияләү, җир асты байлыкларын эшкәртү) – техник чаралар ярдәмендә җир астыннан каты, сыек һәм газсыман файдалы казылмалар чыгару процесслары ул.
Файдалы казылмалар чыгаруга бәйле булмаган җир асты корылмаларын төзү һәм эксплуатацияләү – рациональ эшкәртү тирәнлегенә кадәр файдалы казылмаларны ачу өчен перспективасыз булган җир асты байлыклары кишәрлекләрендә нефть, газ һәм башка матдәләр, материаллар саклау өчен, шул исәптән радиоактив, зарарлы һәм агулы матдәләрне, җитештерү калдыкларын күмү өчен, агым суларны (шул исәптән зарарлы һәм агулы матдәләр катнашкан суларны) агызып төшерү, су үткәргечләр һәм башка корылмалар төзү өчен файдалану йөзеннән, җир асты корылмаларын төзү һәм эксплуатацияләү ул. (Унберенче абзац 2004 елның 23 июлендәге 41-ТРЗ номерлы Татарстан Республикасы Законы редакциясендә)
Махсус сакланылучы геологик объект – фәнни яисә эстетик әһәмияткә ия булган һәм дәүләт тарафыннан сакланылучы уникаль яисә типик геологик объект ул.
Җир асты байлыклары бөтенлеген асылдан бозу – җир асты бай​лыкларын геологик өйрәнү, файдалы казылмаларның ятмаларын эксп​луатацияләү барышында яисә файдалы казылмалар чыгару белән бәйсез рәвештә җир асты байлыкларыннан файдалану өчен җир асты корыл​малары төзегәндә тау токымнары массивларының тоташлыгын бозу ул.
Яраксыз өем – файдалы казылмалар ятмаларын ачык яисә җир астында килеш эшкәрткәндә барлыкка килүче буш токымнар яисә кондицион булмаган рудалар массасы ул.
Капкач токымнар – файдалы казылманы каплап һәм (яисә) аерып торучы,алып ташлау өчен билгеләнгән һәм матди җитештерү өлкәсендә нәтиҗәле файдалану өчен яраксыз токымнар ул.
Җир асты байлыкларын ярлыландыру – файдалы казылманы чыгару барышында аның сыйфатын югалту яисә аңа буш токымнар катыштыру һәм чыгарылучы запасларны тора-бара югалтулар белән бәйле кире кайтармаслык процессларга китерүче шартлар барлыкка килү аркасында файдалы компонент булуны киметү ул.
Бетәшкән җир асты байлыклары – объектив рәвештә һәм запаслардан нәтиҗәле файдалануга бәйсез килеш нәтиҗәлелеге кимегән, эшкәртүнең соңгы стадиясендә булган ятма яисә аның бер өлеше ул.
Санитар якланучан зоналарның запаслары – эре сулыкларның һәм агымсуларның, торак пунктларының, корылмаларның, авыл хуҗалыгы объектларының сакланучан зоналары, тыюлыклар, тарих, табигать һәм мәдәният ядкярләре чикләрендә урнашкан һәм ятмаларны эшкәртүнең махсус алымнарын куллану белән бәйле нефть һәм газ ятмаларының запаслары ул.
Артык суландырылган ятмалар (кишәрлекләр) – ятманы эксплуатацияләү чыгымнары шул ятмалардан чыгарылучы нефтьне сатудан килгән керемнәрдән артып китәрлек дәрәҗәдә суландырылган ятмалар.
Нефть ятмаларын эшкәртүнең нәтиҗәлелеген арттыру – югарырак технологик һәм техник-икътисадый күрсәткечләргә ирешүгә юнәлдерелгән геологик, технологик, техник, оештыру гамәлләре комплексын тормышка ашыру ул.
Нефть бирүчәнлекне арттыру ысуллары – катламнарның агымдагы һәм азаккы нефть бирүчәнлеген, ягъни башлангыч баланс запасларының никадәре чыгарылган яисә ятмаларны эшкәрткәндә икътисадый рентабельлек чигенә кадәр мөмкин булган зурлыкны арттыруга юнәлдерелгән ысуллар ул.
Техноген ятмалар – җир өслегендә яисә файдалы казылмаларны тау токымнары массивыннан аерып алу нәтиҗәсендә һәм тау эшләренең, баетылучан, металлургия һәм башка җитештерүләрнең калдыклары сыйфатында бер җиргә туплау нәтиҗәсендә барлыкка килгән тау эшләнмәләрендә һәм сәнәгадә куллану өчен сан һәм сыйфат ягыннан яраклы минераль матдәләр җыелмасы ул.
Файдалы казылма – җир кабыгының матди җитештерү өлкәсендә нәтиҗәле файдаланылырга мөмкин булган табигый минераль катламы.
Минераль чимал – турыдан-туры файдалану яисә киләчәктә эшкәртү өчен җир астыннан алынган файдалы казылма.
Запаслар – геологик разведкалау (тау, бораулау, сынау) эшләре нәтиҗәләре буенча турыдан-туры исәпкә алынган һәм саналган файдалы казылма җыелмаларының күләме һәм микъдары.
Ресурслар – җир асты байлыкларын геологик, геофизик һәм геохимик тикшеренүләр нәтиҗәләре буенча исәпләнгән файдалы казылманың потенциаль җыелмасы күләме яисә микъдары.
Коммерциячел ачыш – җир асты байлыкларыннан файдалану​чыга бирелгән кишәрлектә җир асты байлыкларын киләчәктә эшкәртү максатында үз акчалары исәбеннән геологик өйрәнгәндә җир асты байлыкларыннан файдаланучы тарафыннан, сәнәга әһәмиятенә ия файдалы казылма ятмасын ачу.
Геологик кишәрлек – тирәнлеге һәм мәйданы буенча чикләнгән, объект контуры аша текә узучы шартлы яссылыклар белән проекцияләнгән җир асты байлыкларының, ятмасының яисә аның элементларының геологик өйрәнү рөхсәт ителгән кысаларда җир өстендә (планда) махсус бүлү тамгалары – чик нокталары белән билгеләнгән кишәрлеге.

Әлеге Законда кулланыла торган  башка төшенчәләр федераль законнардагы мәгънәләрендә  кулланыла. (икенче өлеш 2012 елның 14 июлендәге 53-ТРЗ номерлы Татарстан Республикасы Законы белән кертелде)
2 статья. Җир асты байлыклары

Җир асты байлыклары туфрак катламыннан астарак, ул булмаганда – җир өслегеннән, сулыклар һәм агымсулар төпләреннән астарак, геологик өйрәнерлек һәм үзләштерерлек тирәнлектә урнашкан җир кабыгының бер өлешен тәшкил итәләр.

3 статья. Җир асты байлыкларыннан файдалану һәм аларны саклау өлкәсендәге мөнәсәбәтләрне хокукый җайга салу (статья 2001 елның                   21 ноябрендәге 1193 номерлы Татарстан Республикасы Законы редакциясендә)
Татарстан Республикасында җир асты байлыкларыннан файдалану һәм аларны саклау өлкәсендәге мөнәсәбәтләрне хокукый җайга салу федераль законнар, әлеге Закон һәм бүтән норматив хокукый актлар белән гамәлгә ашырыла.
4 статья. Җир асты байлыкларыннан файдалану принциплары

Җир асты байлыкларыннан файдалану түбәндәге принциплар нигезендә башкарылырга тиеш:
җир асты байлыкларына дәүләт милке;
җир асты байлыкларыннан файдалану хокукына ирешүнең һәм аны туктатуның хокукый нигезләренең җир асты байлыкларыннан барлык файдаланучылар өчен бердәм булуы;
җир асты байлыкларыннан файдалану хокукларын лицензия нигезендә бирү;
җир асты байлыкларыннан файдалану шартларын беркетүнең шартнамәчел характеры;
түләүле булуы;
җир асты байлыкларыннан нәтиҗәле һәм һәрьяклап файдалану;
җир асты байлыкларыннан файдаланганда бозылган табигать объектларын торгызу;
барлык төр эшләрнең иминлеген тәэмин итү.

5 статья. Җир асты байлыкларыннан файдалану өлкәсендә Татарстан Республикасы Дәүләт Советы вәкаләтләре (статья 2008 елның 20 мартындагы   8-ТРЗ номерлы Татарстан Республикасы Законы редакциясендә)
Җир асты байлыкларыннан файдалану өлкәсендә Татарстан Республикасы   Дәүләт Советы  вәкаләтләренә түбәндәгеләр керә: 

җир асты байлыкларыннан файдалану өлкәсен законнар белән җайга салу; 

җир асты байлыклары турында Татарстан Республикасы законнарының үтәлешен тикшереп тору; 

законнар нигезендә башка вәкаләтләрне гамәлгә ашыру.
6 статья. Җир асты байлыкларыннан файдалану өлкәсендә Татарстан Республикасы Министрлар Кабинеты вәкаләтләре (2008 елның 20 мартындагы 8-ТРЗ номерлы Татарстан Республикасы Законы редакциясендә)
Җир асты байлыкларыннан файдалану өлкәсендә Татарстан Республикасы   Министрлар  Кабинеты вәкаләтләренә түбәндәгеләр керә: 

Россия Федерациясенең җир асты байлыкларын геологик  өйрәнү,  минераль-чимал базасын  үстерү һәм үзләштерү буенча дәүләт программаларын эшләүдә  һәм гамәлгә ашыруда катнашу, шулай ук  минераль-чимал базасын үстерү  һәм аннан файдалану буенча республика программаларын эшләү һәм гамәлгә ашыру; 

җир асты байлыклары кишәрлекләреннән файдаланганда продукцияне бүлешү турындагы килешүләрдә Россия Федерациясе Конституциясендә һәм федераль законнарда билгеләнгән чикләрдә  катнашу; 

файдалы казылмалар  ятмаларыннан файдалану шартларын билгеләүдә катнашу; 

федераль дәүләт хакимияте органнары белән берлектә гомумтаралган  файдалы казылмаларга керә торган  республика файдалы казылмалар  исемлеген  билгеләү; 

Татарстан Республикасы территориясендә җир асты байлыкларының бердәм дәүләт фондыннан Россия Федерациясе белән берлектә эш итү; (алтынчы абзац 2009 елның 22 октябрендәге 47-ТРЗ номерлы, 2012 елның 14 июлендәге 53-ТРЗ номерлы, 2014 елның 20 гыйнварындагы 6-ТРЗ номерлы Татарстан Республикасы законнары редакциясендә)
җирле әһәмияттәге җир асты байлыклары кишәрлекләреннән файдалану тәртибен билгеләү; (җиденче абзац 2012 елның 14 июлендәге 53-ТРЗ номерлы Татарстан Республикасы Законы редакциясендә)
файдалы казылмаларны разведкалауны һәм чыгаруны яисә федераль закон белән бирелгән тау токымнары һәм (яисә) геологик токымнар чикләрендә файдалы казылмаларны берничә эшчәнлеккә лицензия буенча геологик өйрәнүне, разведкалауны һәм чыгаруны гамәлгә ашыручы җир асты байлыкларыннан файдаланучылар тарафыннан үзләренең җитештерү һәм технология ихтыяҗлары өчен гомумтаралган файдалы казылмаларны расланган техник проект нигезендә чыгару тәртибен билгеләү; (сигезенче абзац 2009 елның 22 октябрендәге 47-ТРЗ номерлы Татарстан Республикасы Законы белән кертелде; 2012 елның                    14 июлендәге 53-ТРЗ номерлы Татарстан Республикасы Законы редакциясендә)
җирле әһәмияттәге җир асты байлыклары кишәрлекләреннән файдалануга  лицензияләрне яңадан рәсмиләштерү тәртибен билгеләү; (тугызынчы абзац              2009 елның 22 октябрендәге 47-ТРЗ номерлы Татарстан Республикасы Законы белән кертелде; 2012 елның 14 июлендәге 53-ТРЗ номерлы Татарстан Республикасы Законы редакциясендә)
җир асты байлыклары кишәрлекләреннән файдалану хокукын  минерологик, палеонтологик һәм башка геологик коллекция материалларын җыю максатларында  бирү турында җир асты байлыклары дәүләт фонды идарәсенең федераль органы яисә аның территориаль органы белән килештерелгән  карарлар  кабул итү; (унынчы абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
Татарстан Республикасы ия булган җир асты байлыклары турындагы геологик мәгълүматтан файдалану тәртибен һәм шартларын билгеләү; (унберенче абзац 2016 елның 26 мартындагы 19-ТРЗ номерлы Татарстан Республикасы Законы редакциясендә)
законнар нигезендә башка вәкаләтләрне гамәлгә ашыру. (уникенче абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
7 статья. Җир асты байлыкларының дәүләт фондына идарә итү органы вәкаләтләре (статья 2014 елның 20 гыйнварындагы 6-ТРЗ номерлы Татарстан Республикасы Законы редакциясендә)
Җир асты байлыкларының дәүләт фондына идарә итү органы вәкаләтләренә түбәндәгеләр керә: 

файдалы казылмаларның разведкаланган запаслары турындагы һәм җир асты байлыкларының кыйммәтен яисә куркынычлылыгын билгели торган башка үзенчәлекләре турындагы мәгълүматка дәүләт экспертизасында катнашу; 

Татарстан Республикасының геологик мәгълүмат фондын булдыру һәм алып бару; (өченче абзац 2016 елның 26 мартындагы 19-ТРЗ номерлы Татарстан Республикасы Законы редакциясендә)
җир асты байлыкларының дәүләт фондына идарә итүнең федераль органы яисә аның территориаль органнары белән килештереп, җирле әһәмияттәге җир асты байлыклары кишәрлекләре исемлекләрен әзерләү һәм раслау; 

гомумтаралган файдалы казылмалар ятмалары һәм яткан урыннары запасларының республика балансларын һәм кадастрларын төзү һәм алып бару, файдалы казылмалар чыгаруга бәйле булмаган җир асты корылмаларын төзү өчен файдаланыла торган җир асты байлыклары кишәрлекләрен исәпкә алу;

файдалы казылмалар запасларына, файдалануга бирелә торган җирле әһәмияттәге җир асты байлыклары кишәрлекләре турында геологик, икътисадый һәм экологик мәгълүматка дәүләт экспертизасы ясау; 

җир асты байлыклары кишәрлекләреннән файдалану хокукын бирү турындагы гарызнамәләрне карау өчен җир асты байлыкларының дәүләт фондына идарә итүнең федераль органы тарафыннан төзелә торган комиссия эшендә катнашу;

җирле әһәмияттәге җир асты байлыклары кишәрлекләреннән файдалану хокукын бирү;

җирле әһәмияттәге җир асты байлыклары кишәрлекләреннән файдалануны лицензияләүнең дәүләт системасы эшләвен тәэмин итү; 

җирле әһәмияттәге җир асты байлыклары кишәрлекләреннән файдалану шартларын әзерләү;

җир асты байлыклары кишәрлекләреннән файдалануны лицензияләү программасын төзү, җир асты кишәрлекләреннән файдалану хокукына конкурслар яисә аукционнар үткәрү шартлары һәм җир асты кишәрлекләреннән файдалануга лицензияләр шартлары турында тәкъдимнәрне җир асты байлыкларының дәүләт фондына идарә итүнең федераль органына яисә аның территориаль органнарына тапшыру; 

федераль законнарда билгеләнгән очраклардан тыш, Татарстан Республикасы территориясендә җир асты байлыклары кишәрлекләреннән файдалану хокукына конкурслар һәм аукционнар үткәрүдә җир асты байлыкларының дәүләт фондына идарә итүнең федераль органы яисә аның территориаль органнары тарафыннан төзелә торган конкурс һәм аукцион комиссияләре составында катнашу; 

гомумтаралган файдалы казылмалар ятмаларын чыгаруның техник проектларын һәм җирле әһәмияттәге җир асты байлыклары кишәрлекләреннән файдалануга бәйле эшләр башкаруга бүтән проект документациясен килештерү;

җирле әһәмияттәге җир асты байлыклары кишәрлекләренә карата җир асты байлыкларыннан файдаланган өчен даими түләү ставкасының төгәл күләмен җир асты байлыкларыннан файдалануга билгеләнгән тәртиптә лицензия бирелә торган җир асты байлыклары кишәрлекләренең һәркайсына аерым-аерым федераль законнарда каралган чикләрдә билгеләү;

җирле әһәмияттәге җир асты байлыклары кишәрлекләренә карата тау эшләре кишәрлегенең төгәлләштерелгән чикләрен таныклый торган һәм лицензиягә аның аерылгысыз состав өлеше буларак кертелә торган документларны (тау эшләре өчен бүлеп бирелгән кишәрлек турында акт һәм график кушымталар) рәсмиләштерү (Россия Федерациясе Хөкүмәте тарафыннан билгеләнгән очракларда); (унбишенче абзац 2014 елның 11 апрелендәге 20-ТРЗ номерлы Татарстан Республикасы Законы редакциясендә)
законнар нигезендә башка вәкаләтләрне гамәлгә ашыру. (уналтынчы абзац 2014 елның 11 апрелендәге 20-ТРЗ номерлы Татарстан Республикасы Законы редакциясендә)
8 статья. Төшереп калдырылды. – 2004 елның 23 июлендәге 41-ТРЗ номерлы Татарстан Республикасы Законы.

9 статья. Җир асты байлыкларыннан файдалану өлкәсендә җирле үзидарә  органнары вәкаләтләре (2008 елның 20 мартындагы 8-ТРЗ номерлы Татарстан Республикасы Законы редакциясендә)
Җир асты байлыкларыннан файдалану өлкәсендә җирле үзидарә  органнары вәкаләтләренә түбәндәгеләр керә: 

җир асты байлыкларын  файдалануга биргәндә территория халкының  социаль-икътисадый һәм экологик мәнфәгатьләрен  үтәүгә бәйле  мәсьәләләрне хәл итүдә катнашу; 

җирле  сәнәгать предприятиеләре өчен  минераль-чимал базасын үстерү; 

дүртенче абзац үз көчен югалтты – 2012 елның 14 июлендәге 53-ТРЗ номерлы Татарстан Республикасы Законы; 

“Җир асты байлыклары турында” 1992 елның 21 февралендәге 2395-1 номерлы Россия Федерациясе Законының 18 статьясында билгеләнгән нигезләмәләр бозылган очракта,  җир кишәрлекләрендә  җир асты байлыкларыннан файдалануга бәйле эшләрне туктатып тору; (2012 елның 14 июлендәге 53-ТРЗ номерлы Татарстан Республикасы Законы редакциясендә)
гомумтаралган файдалы казылмаларны чыгарганда, шулай ук  файдалы казылмалар чыгаруга бәйле булмаган  җир асты корылмаларын төзегәндә җир асты байлыкларыннан  файдалануны һәм аларны саклауны  тикшереп тору.
10 статья. Төшереп калдырылды. – 2005 елның 8 апрелендәге 66-ТРЗ номерлы Татарстан Республикасы Законы.
II БҮЛЕК. ҖИР АСТЫ БАЙЛЫКЛАРЫНА МИЛЕКЧЕЛЕК

11 статья. Җир асты байлыкларына милекчелек

Җир асты байлыклары, җир асты киңлеген һәм җир астында булган файдалы казылмаларны, энергетика һәм башка ресурсларны кертеп, дәүләт милке була. Җир асты байлыкларын биләү, алардан файдалану һәм алар белән эш итү мәсьәләләре Россия Федерациясе Конституциясе һәм федераль законнар нигезендә Россия Федерациясенең һәм Татарстан Республикасының уртак карамагында була. (беренче өлеш 2001 елның   21 ноябрендәге 1193 номерлы Татарстан Республикасы Законы редакциясендә)
Татарстан Республикасы территориясендђ лицензия шартлары буенча ќир астыннан чыгарылган файдалы казылмалар џђм башка ресурслар федераль дђњлђт милкендђ, Татарстан Республикасы милкендђ, муниципаль, хосусый џђм башка милек рђвешлђрендђ булырга мљмкин. (икенче өлеш 2005 елның 8 апрелендәге 66-ТРЗ номерлы Татарстан Республикасы Законы редакциясендә )
12 статья. Төшереп калдырылды. – 2004 елның 23 июлендәге 41-ТРЗ номерлы Татарстан Республикасы Законы.
III БҮЛЕК. ҖИР АСТЫ БАЙДЫКЛАРЫННАН ФАЙДАЛАНУ

13 статья. Җир асты байлыкларыннан файдаланучылар (2009 елның                 22 октябрендәге 47-ТРЗ номерлы Татарстан Республикасы Законы белән кертелде)
Эшкуарлык эшчәнлеге субъектлары, шул исәптән гади ширкәттә катнашучылар, чит ил гражданнары, юридик затлар, әгәр федераль законнарда башкасы билгеләнмәгән булса, җир асты байлыкларыннан файдаланучылар була алалар.
Федераль законнарда җир асты байлыкларыннан файдалануга бәйле эшчәнлекнең аерым төрләрен башкару өчен махсус рөхсәт (лицензия) таләп ителә дип билгеләнгән очракта, җир асты байлыкларыннан файдаланучыларның җир асты байлыкларыннан файдалануга бәйле эшчәнлекнең тиешле төрләрен башкаруга рөхсәтләре (лицензияләре) булырга яисә алар эшчәнлекнең шушы төрләрен башкару өчен мондый рөхсәтләре (лицензияләре) булган затларны җәлеп итәргә тиеш.
Россия Федерациясе законнары нигезендә оештырылган һәм радиоактив матдәләр чыгару һәм алардан файдалану, I – V класслы хәвефлелектәге калдыклардан файдалану эшләрен алып баруга башкарма хакимиятнең вәкаләтле федераль органы тарафыннан бирелгән рөхсәтләре (лицензияләре) булган юридик затлар радиоактив матдәләр чыгару һәм радиоактив калдыкларны, I – V класслы хәвефлелектәге калдыкларны күмү эшләрен алып барганда җир асты байлыкларыннан файдаланучылар була алалар. (Өченче өлеш 2015 елның 2 июлендәге 50-ТРЗ  номерлы Татарстан Республикасы Законы редакциясендә)
Гомумтаралган файдалы казылмалары булган һәм җирле әһәмияттәге җир асты байлыклары кишәрлекләренең җир асты байлыкларының дәүләт фондына идарә итү органы тарафыннан расланган исемлегенә кертелгән һәм әлеге Законның              16 статьясындагы унҗиденче абзацы нигезендә файдалануга бирелә торган җирле әһәмияттәге җир асты байлыклары кишәрлекләрендә җир асты байлыкларыннан файдаланучылар гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләрен башкаруга  “Дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында”  2013 елның 5 апрелендәге 44-ФЗ номерлы Федераль закон яисә “Юридик затларның аерым төрләре тарафыннан товарларны, эшләрне, хезмәт күрсәтүләрне сатып алу турында” 2011 елның 18 июлендәге 223-ФЗ номерлы Федераль закон нигезендә граждан-хокук шартнамәләре төзелгән юридик затлар булырга мөмкин. (Дүртенче өлеш 2018 елның 16 мартындагы 11-ТРЗ номерлы Татарстан Республикасы Законы белән кертелде)
14 статья. Җир асты байлыкларыннан файдалану төрләре

Җир асты байлыклары файдалануның түбәндәге төрләре өчен тапшырылалар:
геологик өйрәнү;
файдалы казылмалар разведкалау һәм чыгару, шул исәптән файдалы казылмалар чыгару калдыкларыннан һәм аңа бәйле эшкәртү производстволары калдыкларыннан файдалану, шулай ук углеводород чималын разведкалау һәм чыгару очрагында тау токымнары катламнарында ияреп чыгучы суларны һәм җир асты байлыкларыннан файдаланучыларның үзләренең җитештерү, технологик ихтыяҗлары өчен файдаланган суларны урнаштыру; (өченче абзац 2001 елның             21 ноябрендәге 1193 номерлы, 2014 елның 15 декабрендәге 119-ТРЗ номерлы, 2016 елның 26 мартындагы 19-ТРЗ номерлы Татарстан Республикасы законнары редакциясендә)
файдалы казылмалар чыгаруга бәйле булмаган җир асты корылмаларын төзү һәм эксплуатацияләү; (дүртенче абзац 2004 елның 23 июлендәге 41-ТРЗ номерлы Татарстан Республикасы Законы редакциясендә);
махсус сакланылучы геологик объектлар барлыкка китерү;
минералогик, палеонтологик һәм башка геологик коллекция материалларын җыю.
Җир асты байлыклары бер үк вакытта файдалы казылмаларны геологик өйрәнү, разведкалау һәм чыгару өчен бирелергә мөмкин. Бу чакта файдалы казылмаларны разведкалау һәм чыгару, федераль әһәмияттәге җир асты байлыклары кишәрлегендә файдалы казылмаларны чит ил инвесторлары контрольлегендәге юридик зат яисә чит ил инвесторы тарафыннан разведкалаудан һәм чыгарудан тыш, җир асты байлыкларын геологик өйрәнү барышында да, шулай ук ул тәмамланганнан соң да гамәлгә ашырылырга мөмкин. (Икенче өлеш 2009 елның 22 октябрендәге 47-ТРЗ номерлы, 2015 елның 2 июлендәге 50-ТРЗ  номерлы Татарстан Республикасы законнары редакциясендә)
15 статья. Җир асты байлыкларыннан файдалану чорлары (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыклары кишәрлекләре файдалануга билгеле бер чорга яисә чоры чикләнмичә тапшырыла.
Җир асты байлыклары түбәндәгечә билгеле бер чорга файдалану өчен тапшырыла:
5 елга кадәр – җир асты байлыкларын геологик өйрәнү өчен;
файдалы казылмалардан нәтиҗәле файдалануны һәм аларны саклауны тәэмин итә торган техник-икътисадый нигезләүдән чыгып исәпләнә торган файдалы казылмалар ятмаларын эшкәртү чорына – файдалы казылмалар чыгару өчен;
25 елга кадәр – җир асты суларын чыгару өчен;
1 елга кадәр – законнар нигезендә җир асты кишәрлекләреннән аз вакытта файдалану хокукы бирелү нигезендә файдалы казылмалар чыгару өчен;

гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләре башкару чорына – гомумтаралган файдалы казылмалары булган һәм җирле әһәмияттәге җир асты байлыклары кишәрлекләренең җир асты байлыкларының дәүләт фондына идарә итү органы тарафыннан расланган исемлегенә кертелгән һәм әлеге Законның                16 статьясындагы унҗиденче абзацы нигезендә файдалануга бирелә торган җирле әһәмияттәге җир асты байлыклары кишәрлекләрендә гомумтаралган файдалы казылмаларны разведкалау һәм чыгару өчен. (Алтынчы абзац 2018 елның 16 мартындагы 11-ТРЗ номерлы Татарстан Республикасы Законы белән кертелде)
Файдалы казылмалар чыгаруга бәйле булмаган җир асты корылмаларын төзү һәм эксплуатацияләү өчен, калдыкларны күмүгә бәйле җир асты корылмаларын төзү һәм эксплуатацияләү өчен, нефть һәм газ саклагычлар төзү һәм эксплуатацияләү  өчен, углеводород чималын разведкалаганда  һәм чыгарганда тау токымнары катламнарында ияреп чыгучы суларны һәм җир асты байлыкларыннан файдаланучыларның үзләренең җитештерү, технологик ихтыяҗлары өчен файдаланган суларны урнаштыру өчен, шулай ук махсус сакланылучы геологик объектлар оештыру һәм башка максатлар өчен җир асты байлыклары кишәрлекләре чикләнмәгән вакытка бирелергә мөмкин. (Өченче өлеш 2004 елның 23 июлендәге 41-ТРЗ номерлы, 2014 елның 15 декабрендәге 119-ТРЗ номерлы Татарстан Республикасы законнары редакциясендә)
Җир асты байлыкларыннан файдалану чорлары җир асты байлыкларыннан файдалану хокукына лицензия биргән көннән исәпләнә башлый.
Җир асты байлыклары кишәрлегеннән файдалану чоры, әлеге җир асты байлыкларыннан файдаланучы тарафыннан лицензия шартлары бозылмау шарты белән, файдалы казылмалар ятмасын эзләүне һәм бәяләүне яисә эшкәртүне тәмамлау йә ликвидация чараларын башкару кирәк булган очракта, җир асты байлыкларыннан файдаланучы инициативасы белән озайтыла. (Бишенче өлеш 2018 елның 16 мартындагы 11-ТРЗ номерлы Татарстан Республикасы Законы редакциясендә)

Җир асты байлыкларыннан файдалану чоры, җир асты байлыкларыннан файдаланучы инициативасы буенча, әгәр ул җир асты байлыклары кишәрлегеннән файдалану чоры лицензиясендә килешенгән шартларны үтәсә һәм файдалы казылмалар ятмаларын эшкәртүне төгәлләү яисә ликвидация гамәлләрен башкару кирәк булса, озайтылырга мөмкин.

Җир асты байлыклары кишәрлекләреннән продукцияне бүлешү турындагы килешү шартларында файдалану чорын озайту тәртибе күрсәтелгән килешү белән билгеләнә.
16 статья. Җир асты байлыкларыннан файдалану хокукы барлыкка килү нигезләре (статья 2009 елның 22 октябрендәге 47-ТРЗ номерлы Татарстан Республикасы Законы редакциясендә)
Җир асты байлыклары кишәрлекләреннән файдалану хокукы барлыкка килү нигезләре федераль закон нигезендә түбәндәгеләр була:

Россия Федерациясе Хөкүмәте карары;

җир асты байлыклары дәүләт фонды идарәсенең федераль органы яки аның территориаль органы карары;

җир асты байлыклары дәүләт фонды идарәсенең федераль органы тарафыннан төзелә торган һәм составына шулай ук Татарстан Республикасы башкарма хакимияте органы вәкилләре кертелә торган комиссия карары;
файдалы казылмаларны разведкалау һәм чыгару өчен яисә берничә эшчәнлеккә лицензия буенча гамәлгә ашырыла торган җир асты байлыкларын геологик өйрәнү, файдалы казылмаларны разведкалау һәм чыгару өчен, федераль әһәмияттәге җир асты байлыклары кишәрлекләреннән тыш, җир асты байлыклары кишәрлегеннән файдалану хокукын бирү турында конкурс яисә аукцион комиссиясе карары;
җир асты байлыклары дәүләт фонды идарәсенең федераль органы яисә аның территориаль органы белән килештерелгән һәм минералогик, палеонтологик һәм башка геологик коллекция материаллары җыю өчен кабул ителгән Татарстан Республикасы Министрлар Кабинеты карары;
җир асты байлыкларыннан файдалану мөнәсәбәтләрен җайга салучы федераль законнар белән билгеләнгән нигезләргә туры китереп, җир асты байлыклары кишәрлекләреннән файдалану хокукы күчү;

“Продукция бүлешү турындагы килешүләр хакында” Федераль закон нигезендә төзелгән, үз көченә кергән продукцияне бүлешү турында килешү;
“Дәүләт һәм муниципаль ихтыяҗларны тәэмин итү өчен товарларны, эшләрне, хезмәт күрсәтүләрне сатып алулар өлкәсендә контракт системасы турында” 2013 елның 5 апрелендәге 44-ФЗ номерлы Федераль закон нигезендә җир асты байлыклары дәүләт фонды идарәсенең федераль органы тарафыннан төзелгән җир асты байлыкларын геологик өйрәнү (шул исәптән региональ өйрәнү) эшләрен башкаруга дәүләт контракты; (тугызынчы абзац 2014 елның 14 маендагы 32-ТРЗ номерлы Татарстан Республикасы Законы редакциясендә)
Татарстан Республикасы законнары нигезендә түбәндәгеләр турында кабул ителгән җир асты байлыкларының дәүләт фондына идарә итү органы карары:            (унынчы абзац 2014 елның 20 гыйнварындагы 6-ТРЗ номерлы Татарстан Республикасы Законы редакциясендә)
җир асты байлыкларының дәүләт фонды идарәсе органы тарафыннан расланган җирле әһәмияттәге җир асты байлыклары кишәрлекләре исемлегенә кертелгән  җирле әһәмияттәге җир асты байлыклары  кишәрлегеннән гомумтаралган файдалы казылмаларны разведкалау һәм чыгару яисә гомумтаралган файдалы казылмаларны геологик өйрәнү,  разведкалау һәм чыгару өчен файдалану хокукын  аукцион нәтиҗәләре буенча бирү турында; (унберенче абзац 2012 елның                   14 июлендәге 53-ТРЗ номерлы Татарстан Республикасы Законы редакциясендә)
файдалы казылмалар чыгаруга бәйле булмаган җирле һәм региональ әһәмияттәге җир асты корылмаларын төзү һәм эксплуатацияләү өчен  җирле әһәмияттәге җир асты байлыклары кишәрлегеннән файдалану хокукын бирү турында; (уникенче абзац 2012 елның 14 июлендәге 53-ТРЗ номерлы Татарстан Республикасы Законы редакциясендә)
гомумтаралган файдалы казылмалар ятмасы булган һәм җир асты байлыкларының дәүләт фонды идарәсе органы тарафыннан расланган җирле әһәмияттәге җир асты байлыклары кишәрлекләре исемлегенә кертелгән җирле әһәмияттәге  җир  асты байлыклары кишәрлегеннән ачык ятманың  гомумтаралган файдалы казылмаларын  разведкалау һәм чыгару  өчен, мондый җир асты байлыклары кишәрлеген гомумтаралган файдалы казылмалар ятмаларын эзләү һәм бәяләү максатларында геологик өйрәнү эшләрен башкарган, әлеге эшләрне дәүләт контракты нигезендә башкарудан тыш, җир асты байлыкларыннан файдаланучы тарафыннан аның  ачылу факты билгеләнгәндә, файдалану хокукын  бирү турында; (унөченче абзац 2012 елның 14 июлендәге 53-ТРЗ номерлы Татарстан Республикасы Законы редакциясендә) 
файдалану хокукы вакытыннан алда туктатылган  җирле әһәмияттәге  җир асты байлыклары кишәрлегендә  юридик зат (оператор)  тарафыннан эшчәнлекне гамәлгә ашыру өчен  җирле әһәмияттәге җир асты байлыклары кишәрлегеннән  кыска сроклы (бер елга кадәр)  файдалану хокукын бирү турында; (ундүртенче абзац 2012 елның 14 июлендәге 53-ТРЗ номерлы Татарстан Республикасы Законы редакциясендә)
җир асты байлыкларының дәүләт фонды идарәсе органы тарафыннан  расланган җирле әһәмияттәге җир асты байлыклары кишәрлекләре исемлегенә кертелгән җирле әһәмияттәге җир асты байлыклары кишәрлегеннән гомумтаралган файдалы казылмалар ятмаларын эзләү һәм бәяләү максатларында аны геологик өйрәнү өчен файдалану хокукын бирү турында; (унбишенче абзац 2012 елның 14 июлендәге 53-ТРЗ номерлы Татарстан Республикасы Законы белән кертелде)
җир асты суларын эзләү һәм бәяләү максатларында геологик өйрәнү өчен, җир асты суларын чыгару өчен яисә җир асты суларын табу һәм бәяләү максатларында геологик өйрәнү, аларны чыгару өчен җирле әһәмияттәге җир асты байлыклары кишәрлегеннән файдалану хокукы бирү турында; (уналтынчы абзац 2015 елның 2 июлендәге 50-ТРЗ номерлы Татарстан Республикасы Законы белән кертелде)
гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләрен башкаруга “Дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында”                     2013 елның 5 апрелендәге 44-ФЗ номерлы Федераль закон яисә “Юридик затларның аерым төрләре тарафыннан товарларны, эшләрне, хезмәт күрсәтүләрне сатып алу турында” 2011 елның 18 июлендәге 223-ФЗ номерлы Федераль закон нигезендә төзелгән граждан-хокук шартнамәләренә таянып гамәлгә ашырыла торган шушы эшләрне башкару максатларында кирәкле булган гомумтаралган файдалы казылмаларны разведкалау һәм чыгару өчен гомумтаралган файдалы казылмалары булган һәм җирле әһәмияттәге җир асты байлыклары кишәрлекләренең җир асты байлыкларының дәүләт фондына идарә итү органы тарафыннан расланган исемлегенә кертелгән җирле әһәмияттәге җир асты байлыклары кишәрлегеннән файдалану хокукын конкурс яисә аукцион үткәрмичә бирү турында. (Унҗиденче абзац 2018 елның 16 мартындагы 11-ТРЗ номерлы Татарстан Республикасы Законы белән кертелде)

бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында кулланыла торган җир асты суларын чыгару өчен җирле әһәмияттәге җир асты байлыклары кишәрлегеннән файдалану хокукын бирү турында. (Унсигезенче абзац 2018 елның 30 ноябрендәге 95-ТРЗ номерлы Татарстан Республикасы Законы белән кертелде)

17 статья. Җир асты байлыкларыннан файдалануга карата төп таләпләр

Җир асты байлыкларыннан файдалануга карата төп таләпләр түбәндәгеләрдән гыйбарәт:
җир асты байлыкларын файдалануга тапшыруның законда билгеләнгән нигезләрен һәм тәртибен үтәүдән; (икенче абзац 2001 елның 21 ноябрендәге 1193 номерлы Татарстан Республикасы Законы редакциясендә)
җир асты байлыклары кишәрлекләрен геологик өйрәнүләрнең тулылыгын һәм файдалы казылмаларның җир куеныннан чыгарылучы, анда калдырылучы һәм бетерелүче запасларын төгәл исәпкә алуны тәэмин итүдән;
барлык чыгарылучы чималны комплекслы куллануны тәэмин итүдән;
файдалы казылмаларны эшкәртүнең һәм җир асты байлыкларыннан файдалануга бәйле эшләрнең башка төрләрен башкаруның расланган технологик схемаларын һәм проектларын үтәүдән;
тау эшләрен алып баруның хәвефсезлек кагыйдәләрен үтәүдән;
табигатьне саклау һәм табигый байлыклардан нәтиҗәле файдалану таләпләрен үтәүдән;
тау эшләре предприятиеләрен, эшләнмәләрен, скважиналарны һәм файдалы казылмалар чыгаруга бәйле булмаган җир асты корылмаларын консервацияләү һәм ябу тәртибен үтәүдән;
җир асты байлыкларын өйрәнү һәм сәнәгати эшкәртү белән бәйле эшләрне башкарганда аны пычратмый калудан;
законнардан килеп чыгучы бүтән төрле таләпләрдән.

18 статья. Җир асты байлыкларыннан файдаланучының төп хокуклары (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларыннан файдаланучы түбәндәгеләргә хокуклы:
лицензиядә яисә продукция бүлешү турындагы килешүдә билгеләнгән максатка туры килерлек эшкуарлык яисә башка төрле эшчәнлекнең теләсә нинди рәвеше өчен җир асты байлыкларының үзенә тапшырылган кишәрлегеннән файдаланырга;
әлеге эшчәнлекнең гамәлдәге законнарга каршы килми торган рәвешләрен мөстәкыйль сайлап алырга; (өченче абзац 2009 елның 22 октябрендәге 47-ТРЗ номерлы Татарстан Республикасы Законы белән кертелде)
минераль чималдан һәм үз эшчәнлегенең башка нәтиҗәләреннән лицен​зия яисә продукция бүлешү турындагы килешү нигезендә файдаланырга; (дүртенче абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
лицензиядә яисә продукция бүлешү турындагы килешүдә башкасы билгеләнмәгән булса, әлеге җир асты байлыкларыннан файдаланучының эшчәнлеге нәтиҗәсендә барлыкка килгән файдалы казылмалар чыгару калдыкларыннан һәм аңа бәйле эшкәртү производстволары калдыкларыннан файдаланырга; (бишенче абзац 2009 елның 22 октябрендәге 47-ТРЗ номерлы, 2016 елның 26 мартындагы   19-ТРЗ номерлы Татарстан Республикасы законнары редакциясендә)
үзенә тапшырылган тау эшләре кишәрлеге чикләрендә файдалы казылмалар ятмаларының мәйданнарында төзелеш алып баруны чикләргә; (алтынчы абзац      2009 елның 22 октябрендәге 47-ТРЗ номерлы Татарстан Республикасы Законы редакциясендә)
лицензия яисә продукция бүлешү турындагы килешү нигезендә үзенә бирелгән тау эшләре кишәрлеге чикләрендә үз акчалары исәбенә, өстәмә рөхсәтләрсез генә җир асты байлыкларын геологик өйрәнүне уздырырга; (җиденче абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
лицензия тапшырганда булганнан сизелерлек аерылып торган хәлләр килеп чыкса, лицензия шартларын яңадан карауны сорап, лицензия бирүче органга мөрәҗәгать итәргә; (сигезенче абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
тау эшләнмәләрен бетерү өчен капкач токымнардан һәм сыйдырышлы тау токымнарыннан, кара металлар җитештерүнең куркынычлылык дәрәҗәсе IV һәм V класс булган калдыкларыннан файдаланырга. (Абзац 2014 елның 15 декабрендәге 119-ТРЗ номерлы Татарстан Республикасы Законы белән кертелде)
19 статья. Җир асты байлыкларыннан файдаланучының төп бурычлары (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларыннан файдаланучы түбәндәгеләрне тәэмин итәргә тиеш:
җир асты байлыкларыннан файдалану һәм аларны саклау өлкәсендә законнар, нормалар һәм кагыйдәләр үтәлүне; (икенче абзац 2016 елның 12 декабрендәге 95-ТРЗ номерлы Татарстан Республикасы Законы редакциясендә)
тау эшләрен алып баруның техник проектлары, планнары яисә схемалары таләпләрен үтәүне, нормативтан тыш югалтуларны, файдалы казылмаларның чыганакларын ярлыландыруны һәм сайлап алып эшкәртүне булдырмауны; (өченче абзац 2014 елның 11 апрелендәге 20-ТРЗ номерлы Татарстан Республикасы Законы редакциясендә)
җир асты байлыкларыннан файдалануның барлык төрләре барышында геологик, маркшейдерлык һәм башка документларны алып баруны; (дүртенче абзац 2012 елның 13 гыйнварындагы 6-ТРЗ номерлы Татарстан Республикасы Законы редакциясендә)
җир асты байлыкларыннан файдалану җирле әһәмияттәге җир асты байлыклары кишәрлекләрендә гамәлгә ашырылса, “Җир асты байлыклары турында” 1992 елның 21 февралендәге 2395-1 номерлы Россия Федерациясе Законы нигезендә федераль геологик мәгълүмат фондына һәм аның территориаль фондларына, шулай ук Татарстан Республикасы геологик мәгълүмат фондына  җир асты байлыклары хакында геологик мәгълүмат тапшыруны; (бишенче абзац 2016 елның 26 мартындагы 19-ТРЗ номерлы Татарстан Республикасы Законы редакциясендә)
файдалы казылмаларның разведкаланган, чыгарылучы һәм җир куенында калдырылучы запаслары, алардагы компонентлар, файдалы казылмаларны чыгару белән бәйле булмаган максатларда җир асты байлыкларыннан файдалану турындагы дөрес белешмәләрне, әгәр җир асты байлыкларыннан файдалану җирле әһәмияттәге җир асты байлыклары кишәрлекләрендә гамәлгә ашырылса, федераль геологик мәгълүмат фондына һәм аның территориаль фондларына, шулай ук Татарстан Республикасы геологик мәгълүмат фондына, дәүләт статистика органнарына тапшыруны; (алтынчы абзац 2016 елның 26 мартындагы 19-ТРЗ номерлы Татарстан Республикасы Законы редакциясендә)
җир асты байлыкларыннан файдалануга бәйле эшләрне имин алып баруны;

җир асты байлыкларыннан нәтиҗәле файдалану һәм аларны саклауга, җир асты байлыкларыннан файдалануга бәйле эшләрне имин алып баруга, әйләнә-тирә мохитне саклауга карата куелган таләпләр үтәлүне; (сигезенче абзац 2016 елның 12 декабрендәге 95-ТРЗ номерлы Татарстан Республикасы Законы редакциясендә)
җир асты байлыкларыннан файдаланганда бозылган җир кишәрлекләрен һәм башка табигать объектларын киләчәктә файдаланырлык хәлгә китерүне;

ятмаларны эшкәрткәндә һәм (яисә) башка хуҗалык максатларында файдалану мөмкинлеге булган разведкалау тау эшләнешләренең һәм бораулау скважиналарының сакланышын; файдаланырга тиешле булмаган тау эшләнешләрен һәм бораулау скважиналарын билгеләнгән тәртиптә юкка чыгаруны;

лицензиядә яисә продукция бүлешү турындагы килешүдә билгеләнгән шартларны үтәүне, җир асты байлыкларыннан файдаланган өчен түләүләрне вакытында һәм дөрес кертүне; 

кыйммәтле һәм хәвефле йөкләрнең, геологик, маркшейдерлык һәм башка документларның,  махсус корреспонденциянең, шулай ук дәүләт серенә кертелгән белешмәләреннән торган чыганаклары булган йөкләрнең сакланышын; (уникенче абзац 2012 елның 13 гыйнварындагы 6-ТРЗ номерлы Татарстан Республикасы Законы белән кертелде)
файдалануга бирелгән җир асты байлыклары кишәрлеге чикләрендә урнашкан тау эшләнмәләренең, бораулау скважиналарының һәм җир асты байлыкларыннан файдалануга бәйле башка корылмаларның иминлеген; (унөченче абзац 2014 елның 11 апрелендәге 20-ТРЗ номерлы  Татарстан Республикасы Законы белән кертелде)
тау токымнары катламнарында ияреп чыгучы суларны һәм җир асты байлыкларыннан файдаланучыларның үзләренең җитештерү, технологик ихтыяҗлары өчен файдаланган суларны урнаштырганда әйләнә-тирә мохиткә тискәре йогынты ясауга юл куймауны. (Ундүртенче абзац 2014 елның 15 декабрендәге 119-ТРЗ номерлы Татарстан Республикасы Законы белән кертелде)
Җир асты байлыкларыннан файдаланучыларга яисә алар тарафыннан җир асты байлыкларыннан файдалануга җәлеп ителүче башка юридик һәм физик затларга эшчәнлекнең тиешле төрен үткәрүгә: геологик рәсемгә төшерүгә, файдалы казылмаларны эзләүләргә, разведкалауга, файдалы казылмалар чыгаруның башка алымнарына, җир асты корылмаларын төзүгә һәм эксплуатацияләүгә, җир асты байлыкларыннан файдалануның башка төрләрен үткәрүгә дәүләт лицензиясе (таныклыгы, дипломы) белән расланган махсус квалификациясе һәм тәҗрибәсе булу таләпләре куела.
20 статья. Җир асты байлыкларыннан файдалануны чикләү (статья    2009 елның 22 октябрендәге 47-ТРЗ номерлы Татарстан Республикасы Законы редакциясендә)
Җир асты байлыкларының аерым кишәрлекләреннән файдалану милли иминлекне тәэмин итү һәм әйләнә-тирә мохитне саклау максатларында федераль законнар нигезендә чикләнергә яисә тыелырга мөмкин.

Торак пунктлар, шәһәр яны зоналары, сәнәгать объектлары, транспорт һәм элемтә территорияләрендә җир асты байлыкларыннан файдалану, әгәр ул кешеләр гомеренә һәм сәламәтлегенә куркыныч тудыра, хуҗалык объектларына яисә әйләнә-тирә мохиткә зыян китерә торган булса, өлешчә яисә тулысынча тыелырга мөмкин.
Махсус сакланылучы территорияләрдә җир асты байлыкларыннан файдалану бу территорияләрнең статусы нигезендә башкарыла.
21 статья. Җир асты байлыкларыннан файдалану хокукларын рәсмиләштерү
Җир асты байлыкларын файдалануга тапшыру законнарда билгеләнгән нигезләрдә һәм тәртиптә бирелүче лицензия рәвешендәге махсус рөхсәт белән рәсмиләштерелә. (беренче өлеш 2001 елның 21 ноябрендәге 1193 номерлы, 2018 елның 16 мартындагы 11-ТРЗ номерлы Татарстан Республикасы законнары редакциясендә)
Җир асты байлыкларыннан файдалану шартлары законнар нигезендә төзелүче лицензияле килешүдә (шартнамәдә) билгеләнә. (икенче өлеш 2001 елның                  21 ноябрендәге 1193 номерлы Татарстан Республикасы Законы редакциясендә)
Татарстан Республикасының ирекле икътисадын зоналары территориясендә җир асты байлыкларыннан файдалану хокукы законнарында каралган нигездә һәм шартларда алынырга мөмкин. (өченче өлеш 2001 елның файдалану 21 ноябрендәге 1193 номерлы Татарстан Республикасы Законы редакциясендә)
22
статья. Файдалануга тапшырылучы җир асты байлыклары кишәрлекләре

Лицензия нигезендә җир асты байлыклары кишәрлеге геологик эшләр һәм (яисә) тау эшләре өчен бүлеп бирелгән өлешләр рәвешендә тапшырыла.

23 статья. Җир асты байлыкларын геологик өйрәнү өчен тапшыру

Җир асты байлыклары кишәрлекләренең бөтенлеген асылда бозмыйча гына җир асты байлыкларын геологик өйрәнү өчен законнар нигезендә тау эшләре өчен геологик бүлеп бирелгән өлеш рәвешендә тапшырыла. (беренче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
Геологик бүлеп бирелгән өлешне тапшырганда җир асты байлыкларын геологик өйрәнү башкарылачак чикләрдә кишәрлекнең мәйданы һәм тирәнлеге билгеләнә. 
Геологик бүлентек чикләрендә бер үк вакытта берничә җир асты байлыкларыннан файдаланучы эшләр башкарырга мөмкин. Аларның үзара мөнәсәбәтләре җир асты байлыкларын файдалануга тапшырганда билгеләнә. (өченче өлеш 2004 елның 23 июлендәге 41-ТРЗ номерлы Татарстан Республикасы Законы редакциясендә)
24 статья. Җир асты байлыкларын файдалы казылмаларны чыгару, файдалы казылмалар чыгаруга бәйле булмаган җир асты корылмаларын төзү һәм эксплуатацияләү һәм махсус сакланылучы геологик объектлар булдыру өчен тапшыру (статьяның исеме 2004 елның 23 июлендәге 41-ТРЗ номерлы Татарстан Республикасы Законы редакциясендә)
Файдалы казылмаларны чыгару, файдалы казылмалар чыгаруга бәйле булмаган җир асты корылмаларын төзү һәм эксплуатацияләү өчен, шулай ук махсус сакланылучы геологик объектлар булдыру өчен җир асты байлыклары кишәрлеге файдалы казылмаларны чыгару өчен бүлеп бирелгән өлеш рәвешендә тапшырыла.       (1 өлеш 2004 елның 23 июлендәге 41-ТРЗ номерлы Татарстан Республикасы Законы редакциясендә) (ред.)
Тау эшләре өчен бүлеп бирелгән кишәрлекнең чикләрен билгеләгәндә файдалы казылмалар ятмаларының яссылык контурлары, җир асты корылмаларын төзү өчен билгеләнгән контурлар, тау эшләрен һәм шартлату эшләрен хәвефсез алып бару чикләре, тау токымнары хәрәкәте зоналары, тау эшләнмәләрен зарарлы йогынтыдан саклау зоналары, табигать объектлары, биналар һәм корылмалар астындагы сакланучы бөтенлекләрнең контурлары, бортларның, карьерларның һәм киселешләрнең таралышлары һәм җир асты байлыклары халәтенә, җир өслеге халәтенә йогынты ясаучы башка факторлар исәпкә алыналар.
Тау эшләре өчен бүлеп бирелгән өлешнең чикләре файдалы казылма ятмаларын геологик өйрәнү материаллары буенча тау эшләре өчен бүлеп бирелгән өлеш турындагы акт һәм мондый өлешнең төгәлләштерелгән чикләрен билгеләүче бүтән төрле документлар рәвешендә рәсмиләштереләләр, алары исә актка кушымта итеп биреләләр.
Тау эшләре өчен кишәрлек алган җир асты байлыкларыннан фай​даланучы бирелгән лицензия нигезендә шул кишәрлек чикләрендә җир асты байлыкларыннан файдалану хокукына һичшиксез ия була.

25 статья. Тау эшләре өчен бүлеп бирелгән өлешне тапшыру тәртибе

Файдалы казылмалар чыгару өчен бүлеп бирелгән өлеш файдалы казылмалар запасларын раслаганнан соң билгеләнгән тәртиптә тапшырыла.
Гомумтаралган файдалы казылмалардан гайре, бүтән барлык файдалы казылмаларны чыгару өчен тау кишәрлеге җир асты байлыкларыннан файдалану хокукы лицензиясе һәм җир асты байлыклары кишәрлекләрен сәнәгати үзләштерүнең расланган проекты булганда, кызыксынучы зат үтенече нигезендә тау эшләрен күзәтүнең дәүләт органы тарафыннан бирелә. Тау эшләре кишәрлеге бирүдән баш тартуга карата лицензия хуҗасы тау эшләрен күзәтүнең югарырак дәүләт органына йә судка шикаять белдерергә мөмкин.
Җир асты байлыкларыннан файдалану хокуклары законда билгеләнгән очракларда күчкәндә, тау кишәрлеге җир асты байлыкларыннан яңа файдаланучы исеменә рәсмиләштерелергә тиеш. (өченче өлеш 2001 елның 21 ноябрендәге          1193 номерлы Татарстан Республикасы Законы редакциясендә)
26 статья. Зарарлы, агулы матдәләрне һәм җитештерү калдыкларын күмү, агып төшүче суларны (шул исәптән зарарлы һәм агулы матдәләре булганнарын) агызып чыгару (статья 2001 елның 21 ноябрендәге 1193 номерлы Татарстан Республикасы Законы редакциясендә)
Зарарлы, агулы матдәләрне һәм җитештерү калдыкларын күмү, агып төшүче суларны (шул исәптән зарарлы һәм агулы матдәләре булганнарын) агызып чыгару федераль законнар нигезендә гамәлгә ашырыла.

27 статья. Радиоактив матдәләрне һәм радиоактив калдыкларны күмү (статья 2001 елның 21 ноябрендәге 1193 номерлы Татарстан Республикасы Законы редакциясендә)
Радиоактив матдәләрне һәм радиоактив калдыкларны күмү федераль законнар нигезендә гамәлгә ашырыла.
28
статья. Төшереп калдырылды. – 2005 елның 8 апрелендәге 66-ТРЗ номерлы Татарстан Республикасы Законы.
29 статья. Җир кишәрлекләре милекчеләренең, җирдән файдаланучы-ларның, җир биләүчеләрнең, җир кишәрлекләрен арендага алучыларның җир кишәрлекләре чикләрендәге гомумтаралган файдалы казылмалардан һәм җир асты суларыннан үз ихтыяҗлары өчен файдалану хокуклары (статья 2015 елның 2 июлендәге 50-ТРЗ номерлы Татарстан Республикасы Законы редакциясендә)

Җир кишәрлекләре милекчеләре, җирдән файдаланучылар, җир биләүчеләр, җир кишәрлекләрен арендага алучылар үз ихтыяҗлары өчен Татарстан Республикасы Министрлар  Кабинеты тарафыннан билгеләнгән тәртиптә, шартлату эшләрен кулланмыйча, әлеге җир кишәрлекләре чикләрендә табылган һәм дәүләт балансында исәпләнмәгән гомумтаралган файдалы казылмалардан  файдаланырга, үзәкләштерелгән су белән тәэмин итү чыганагы булмаган һәм  үзәкләштерелгән су белән тәэмин итү чыганагы булган җир асты сулыклары өстендә урнашкан җир асты сулыкларыннан тәүлегенә 100 куб метрдан артык булмаган күләмдә җир асты суларыннан файдаланырга, шулай ук биш метр тирәнлеккә кадәр җир асты корылмалары төзергә хокуклы.

Гомумтаралган файдалы казылмалардан һәм җир асты суларыннан үз ихтыяҗлары өчен файдалану дигәндә әлеге статья максатларында җир кишәрлекләре милекчеләренең, җирдән файдаланучыларның, җир биләүчеләрнең, җир кишәрлекләрен арендага алучыларның алардан шәхси, көнкүреш һәм эшкуарлык эшчәнлеген башкаруга бәйле булмаган башка ихтыяҗлар өчен файдалануы аңлашыла.

Җир кишәрлегендә табылган һәм  җир кишәрлекләре милекчеләре, җирдән файдаланучылар, җир биләүчеләр, җир кишәрлекләрен арендага алучылар тарафыннан шәхси, көнкүреш һәм эшкуарлык эшчәнлеген башкаруга бәйле булмаган башка ихтыяҗлар өчен файдаланыла торган гомумтаралган файдалы казылмалар һәм җир асты сулары читләштерелми яисә бер заттан икенчесенә күчә алмый.
30 статья. Җир асты байлыкларыннан файдалану хокукының күчүе (статья 2004 елның 23 июлендәге 41-ТРЗ номерлы Татарстан Республикасы Законы редакциясендә)
Җир асты байлыкларыннан файдалану хокукы җир асты байлыкларыннан файдаланучының берсеннән икенчесенә федераль законнар нигезендә күчәргә мөмкин.
31 статья. Төшереп калдырылды. – 2004 елның 23 июлендәге 41-ТРЗ номерлы Татарстан Республикасы Законы.
32 статья. Җир асты байлыкларыннан файдалану хокукын туктату, туктатып тору яисә чикләү тәртибе (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларыннан файдалану хокукын туктату, туктатып тору яисә чикләү тәртибе законнар нигезендә билгеләнә.
33 – 34 статьялар. Төшереп калдырылды. – 2001 елның 21 ноябрендәге         1193 номерлы Татарстан Республикасы Законы.
35 статья. Үз көчен югалтты. – 2008 елның 20 мартындагы 8-ТРЗ номерлы номерлы Татарстан Республикасы Законы.
III1 БҮЛЕК. ҖИРЛЕ ӘҺӘМИЯТТӘГЕ ҖИР АСТЫ БАЙЛЫКЛАРЫ   КИШӘРЛЕКЛӘРЕННӘН ФАЙДАЛАНУ ХОКУКЫН БИРҮ (бүлек 2012 елның 14 июлендәге 53-ТРЗ номерлы Татарстан Республикасы Законы белән кертелде, 2015 елның 2 июлендәге 50-ТРЗ номерлы Татарстан Республикасы Законы редакциясендә)
351 статья. Җирле әһәмияттәге җир асты байлыклары  кишәрлекләреннән файдалану хокукын бирү
Гомумтаралган файдалы казылмаларны разведкалау һәм чыгару өчен яисә гомумтаралган файдалы казылмаларны геологик өйрәнү, разведкалау һәм  чыгару  өчен җирле әһәмияттәге җир асты байлыклары кишәрлекләреннән файдалану хокукы, әлеге статьяның икенче өлешендәге өченче, дүртенче, җиденче абзацларында каралган очраклардан тыш, аукцион нәтиҗәләре буенча  бирелә. (Беренче өлеш 2018 елның 16 мартындагы 11-ТРЗ номерлы Татарстан Республикасы Законы редакциясендә)
Җирле әһәмияттәге җир асты байлыклары кишәрлекләреннән файдалану  хокукы конкурс яисә аукцион  үткәрмичә түбәндәге максатлар  өчен бирелә: (беренче абзац 2018 елның 16 мартындагы 11-ТРЗ номерлы Татарстан Республикасы Законы редакциясендә)
файдалы казылмалар чыгаруга бәйле булмаган җирле һәм региональ әһәмияттәге  җир асты корылмаларын төзү һәм алардан файдалану;

ачык ятмадагы гомумтаралган файдалы казылмаларны разведкалау һәм чыгару, әлеге ятманың гомумтаралган файдалы казылмалар ятмаларын эзләү һәм бәяләү максатларында бу җир асты байлыклары кишәрлеген геологик өйрәнү эшләрен үткәргән, әлеге эшләрне дәүләт контракты нигезендә башкарудан тыш,  җир асты байлыкларыннан файдаланучы тарафыннан ачылу факты билгеләнгәндә;
файдалану хокукы вакытыннан алда туктатылган җирле әһәмияттәге җир асты байлыклары кишәрлегендә  юридик зат (оператор) тарафыннан эшчәнлекне гамәлгә ашыру өчен җирле әһәмияттәге җир асты байлыклары кишәрлегеннән кыска сроклы (бер елга кадәр) файдалану;

гомумтаралган файдалы казылмалар ятмаларын эзләү һәм бәяләү максатларында җирле әһәмияттәге җир асты байлыклары кишәрлеген геологик  өйрәнү;

җир асты суларын эзләү һәм бәяләү максатларында геологик өйрәнү, җир асты суларын чыгару яисә җир асты суларын эзләү һәм бәяләү максатларында геологик өйрәнү, аларны чыгару;
гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләрен башкаруга “Дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында”                  2013 елның 5 апрелендәге 44-ФЗ номерлы Федераль закон яисә “Юридик затларның аерым төрләре тарафыннан товарларны, эшләрне, хезмәт күрсәтүләрне сатып алу турында” 2011 елның 18 июлендәге 223-ФЗ номерлы Федераль закон нигезендә төзелгән  граждан-хокук шартнамәләренә таянып гамәлгә ашырыла торган шушы эшләрне башкару максатларында кирәкле булган гомумтаралган файдалы казылмаларны разведкалау һәм чыгару. (Җиденче абзац 2018 елның 16 мартындагы 11-ТРЗ номерлы Татарстан Республикасы Законы белән кертелде)

бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында кулланыла торган җир асты суларын чыгару. (Сигезенче абзац 2018 елның 30 ноябрендәге 95-ТРЗ номерлы Татарстан Республикасы Законы белән кертелде)

Җирле әһәмияттәге җир асты байлыклары кишәрлекләреннән файдалануга лицензияләрне рәсмиләштерү, дәүләт теркәвенә алу һәм бирү Татарстан Республикасы Министрлар Кабинеты билгеләгән тәртиптә җир асты байлыкларының дәүләт фонды идарәсе органы тарафыннан гамәлгә ашырыла.

352 статья. Җирле әһәмияттәге җир асты байлыклары кишәрлегеннән    файдалану хокукын аукцион нәтиҗәләре буенча бирү тәртибе
Әлеге Законның 351 статьясындагы  беренче өлешендә күрсәтелгән максатларда  җирле әһәмияттәге җир асты байлыклары  кишәрлегеннән  файдалану  хокукын алу өчен аукционда катнашуга  дәгъва кылучы (әлеге  статьяда алга таба – ​ мөрәҗәгать итүче) аукционда катнашу өчен җир асты байлыкларының  дәүләт фонды идарәсе органына  Татарстан Республикасы Министрлар Кабинеты  тарафыннан расланган рәвештә гариза бирә, шулай ук түбәндәге  документларны тапшыра:

мөрәҗәгать итүченең гамәлгә кую документлары күчермәләрен (әгәр мөрәҗәгать итүче юридик зат булса);

Юридик затларның бердәм  дәүләт реестрыннан (Индивидуаль эшкуарларның бердәм дәүләт реестрыннан) өземтәне;

салым түләүченең идентификация номерын күрсәтеп, мөрәҗәгать итүченең салым органында исәпкә куелуы турында таныклыкның күчермәсен;

салымнар һәм җыемнар түләү буенча бурычы булу яисә булмау турында салым органнарыннан белешмәне;

мөрәҗәгать итүченең һәм җәлеп ителәчәк подрядчикларның җир асты байлыклары кишәрлекләреннән файдалануга бәйле эшчәнлек төрләренә лицензияләре (алар булса) күчермәләрен;

соңгы хисап датасына мөрәҗәгать итүченең бухгалтерлык балансы күчермәсен, аңа  кабул ителүе хакында салым органы билгесе куелган булырга тиеш; 

гариза биргән датага кадәр узган ай дәвамында мөрәҗәгать итүченең счетлары буенча акчалар йөреше турында банк учреждениеләреннән белешмәләрне;

заем яисә кредит шартнамәләренең (алар булса) күчермәләрен;

подряд шартнамәләренең (алар булса) күчермәләрен;

кулланыла торган технологияләр һәм аларның тасвирламалары турында белешмәне һәм мөрәҗәгать итүченең йә җәлеп ителәчәк подрядчикның бораулау, тау эшләрен башкару өчен кирәкле техник чаралары булуын раслый торган исемлеген;

мөрәҗәгать итүченең йә җәлеп ителәчәк подрядчикларның штат расписаниесе күчермәсен;

эшләрне башкарачак квалификацияле белгечләрнең дипломнары күчермәләрен. 

Документларның күчермәләре билгеләнгән тәртиптә таныкланырга йә оригиналларын күрсәтеп тапшырылырга тиеш.

Җирле әһәмияттәге җир  асты байлыклары  кишәрлекләреннән  файдалану хокукына аукционнар үткәрү турында, аукцион комиссиясенең составы һәм эш тәртибе турында карарлар кабул итү һәм җир асты байлыкларының һәр кишәрлегенә яисә җир асты байлыклары кишәрлекләре төркеменә карата мондый аукционнарны үткәрү тәртибен һәм шартларын билгеләү җир асты байлыкларының дәүләт фонды идарәсе органы тарафыннан гамәлгә ашырыла. 

353 статья. Җирле әһәмияттәге җир асты байлыклары кишәрлегеннән  файдалану хокукын конкурс яисә аукцион үткәрмичә бирү тәртибе (исеме 2018 елның 16 мартындагы 11-ТРЗ номерлы Татарстан Республикасы Законы редакциясендә)
Әлеге Законның 351 статьясындагы икенче өлешендә күрсәтелгән  максатларда җирле әһәмияттәге җир асты байлыклары кишәрлегеннән файдалану  хокукын алуга дәгъва кылучы (әлеге статьяда алга таба – мөрәҗәгать итүче) әлеге хокукны алу өчен җир асты байлыкларының дәүләт фонды идарәсе органына Татарстан Республикасы Министрлар Кабинеты тарафыннан расланган рәвештә гариза бирә.

Мөрәҗәгать итүчегә җирле әһәмияттәге җир асты байлыклары  кишәрлегеннән файдалану хокукын бирү турында карар кабул итү өчен әлеге Законның 354 – 358.2  статьяларында каралган документлар кирәк. Документларның күчермәләре билгеләнгән тәртиптә таныкланырга йә оригиналларын күрсәтеп тапшырылырга тиеш. (Икенче өлеш 2018 елның 16 мартындагы 11-ТРЗ номерлы, 2018 елның 30 ноябрендәге 95-ТРЗ номерлы Татарстан Республикасы законнары редакциясендә)
Җир асты байлыкларының дәүләт фонды идарәсе органы, гариза һәм  кирәкле барлык документлар алынган көннән алып 20 эш көненнән дә соңга калмыйча, мөрәҗәгать итүчегә җирле әһәмияттәге җир асты байлыклары кишәрлегеннән файдалану  хокукын  бирү турында яисә мондый хокукны бирүдән баш тарту турында карар кабул итә, тиешле карар кабул ителгән вакыттан алып өч эш көне эчендә бу хакта мөрәҗәгать итүчегә хәбәр итә. Бу чакта җирле әһәмияттәге җир асты байлыклары кишәрлегеннән файдалану хокукын бирүдән баш тарту турындагы хәбәрнамә мөрәҗәгать итүчегә, баш тартуның сәбәбләре күрсәтелеп, язма рәвештә җибәрелә (тапшырыла).

354 статья.  Файдалы казылмалар чыгаруга бәйле булмаган җирле һәм региональ әһәмияттәге җир асты корылмаларын төзү һәм алардан файдалану максатларында җирле әһәмияттәге җир асты байлыклары кишәрлегеннән файдалану хокукын бирү өчен кирәкле документлар

Файдалы казылмалар чыгаруга бәйле булмаган җирле һәм региональ әһәмияттәге җир асты корылмаларын төзү һәм алардан файдалану максатларында җирле әһәмияттәге җир асты байлыклары кишәрлегеннән файдалану хокукын бирү өчен әлеге Законның 352 статьясындагы беренче өлешендә каралган документлар, шулай ук түбәндәгеләр кирәк:

җир асты байлыкларыннан файдалануга лицензия алу өчен дәүләт пошлинасын түләү документы;

файдалануга бирелә торган җирле әһәмияттәге  җир асты байлыклары кишәрлегенең топографик планы күчермәсе (өч нөсхәдә);

файдалануга бирелә торган җирле әһәмияттәге җир асты байлыклары кишәрлегенең гариза бирелгән вакытка торышы яктыртылган һәм эшләр башлауның планлаштырыла торган сроклары һәм җир асты байлыкларын, әйләнә-тирә мохитне саклау буенча тәкъдим ителә торган чаралар турында белешмәләр булган аңлатма;

җир асты корылмасын төзүнең расланган проектыннан төзелеш объектының күләмнәре турында белешмәләр булган өземтә.

Әлеге Законның 352 статьясындагы беренче өлешенең икенче, җиденче – унөченче абзацларында, шулай ук әлеге статьяның беренче өлешендәге икенче – бишенче абзацларында каралган документлар мөрәҗәгать итүче тарафыннан гариза белән бергә тапшырыла.

Әлеге Законның 352 статьясындагы беренче өлешенең өченче – алтынчы абзацларында каралган документлар, әгәр күрсәтелгән документларны мөрәҗәгать итүче үз инициативасы белән  тапшырмаган булса, җир асты байлыкларының дәүләт фонды идарәсе органы тарафыннан мөстәкыйль соратып алына.

355 статья.   Ачык ятманың гомумтаралган файдалы казылмалар ятмаларын эзләү һәм бәяләү максатларында бу җир асты байлыклары кишәрлеген геологик өйрәнү эшләрен үткәргән, эшләрне дәүләт контракты нигезендә башкарудан тыш, җир асты байлыкларыннан файдаланучы тарафыннан ачылу факты билгеләнгәндә, җирле әһәмияттәге җир асты байлыклары кишәрлегеннән ачык ятмадагы гомумтаралган файдалы казылмаларны разведкалау һәм чыгару максатларында файдалану хокукын бирү өчен кирәкле документлар 

Ачык ятманың гомумтаралган файдалы казылмалар ятмаларын эзләү һәм бәяләү максатларында бу җир асты байлыклары кишәрлеген геологик өйрәнү эшләрен үткәргән, эшләрне дәүләт контракты нигезендә башкарудан тыш, җир асты байлыкларыннан файдаланучы тарафыннан ачылу факты билгеләнгәндә, җирле әһәмияттәге җир асты байлыклары кишәрлегеннән ачык ятмадагы гомумтаралган файдалы казылмаларны разведкалау һәм чыгару максатларында файдалану хокукын бирү өчен әлеге Законның 352 статьясындагы беренче өлешендә каралган документлар, шулай ук түбәндәгеләр кирәк:

җир асты байлыкларыннан файдалануга лицензия алу өчен дәүләт пошлинасын түләү документы;

файдалануга бирелә торган җирле әһәмияттәге җир асты байлыклары кишәрлегенең топографик планы күчермәсе (өч нөсхәдә);

файдалануга бирелә торган җирле әһәмияттәге җир асты байлыклары кишәрлегенең гариза бирелгән вакытка торышы яктыртылган һәм эшләр башлауның планлаштырыла торган сроклары һәм җир асты байлыкларын, әйләнә-тирә мохитне саклау буенча тәкъдим ителә торган чаралар турында белешмәләр булган аңлатма;

файдалануга бирелә торган җирле әһәмияттәге җир асты байлыклары кишәрлегендә гомумтаралган файдалы казылмалар запасларын раслау беркетмәсенең күчермәсе;

мөрәҗәгать итүче гомумтаралган файдалы казылмалар чыгару өчен файдалана  торган эчке елга һәм катнаш (“елга-диңгез”) йөзү судноларын “ГЛОНАСС” яисә “ГЛОНАСС/GPS” спутник навигациясе аппаратурасы ярдәмендә “ГЛОНАСС+112” бердәм дәүләт мәгълүмат системасына тоташтыру өчен җайланма урнаштыру акты күчермәсе (мөрәҗәгать итүче күрсәтелгән суднолардан файдаланганда);

мөрәҗәгать итүченең файдалануга бирелгән җирле әһәмияттәге җир асты байлыклары кишәрлегендә гомумтаралган файдалы казылмалар ятмасын ачу фактын билгеләү турында таныклык күчермәсе.

Әлеге Законның 352 статьясындагы беренче өлешенең икенче, җиденче –унөченче абзацларында, шулай ук әлеге статьяның беренче өлешендәге икенче –алтынчы абзацларында каралган документлар мөрәҗәгать итүче тарафыннан гариза белән бергә тапшырыла. 

Әлеге Законның 352 статьясындагы беренче өлешенең өченче – алтынчы абзацларында, шулай ук әлеге статьяның беренче өлешендәге җиденче абзацында  каралган документлар, әгәр күрсәтелгән документларны мөрәҗәгать итүче үз инициативасы белән  тапшырмаган булса, җир асты байлыкларының дәүләт фонды идарәсе органы тарафыннан мөстәкыйль  соратып алына.

356 статья. Файдалану хокукы вакытыннан алда туктатылган җирле әһәмияттәге җир асты байлыклары кишәрлегендә  юридик зат (оператор)  тарафыннан эшчәнлекне гамәлгә ашыру өчен җирле әһәмияттәге җир асты байлыклары кишәрлегеннән кыска сроклы (бер елга кадәр) файдалану максатларында җирле әһәмияттәге җир асты байлыклары кишәрлегеннән файдалану хокукын бирү өчен кирәкле документлар
Файдалану хокукы вакытыннан алда туктатылган җирле әһәмияттәге җир асты байлыклары кишәрлегендә юридик зат (оператор) тарафыннан эшчәнлекне гамәлгә ашыру өчен җирле әһәмияттәге җир асты байлыклары кишәрлегеннән кыска сроклы (бер елга кадәр) файдалану максатларында җирле әһәмияттәге җир асты байлыклары кишәрлегеннән файдалану хокукын бирү өчен әлеге Законның 352 статьясындагы беренче өлешендә каралган документлар, шулай ук түбәндәгеләр кирәк:

җир асты байлыкларыннан файдалануга лицензия алу өчен дәүләт пошлинасын түләү документы;

файдалануга бирелә торган җирле әһәмияттәге җир асты байлыклары кишәрлегенең топографик планы күчермәсе (өч нөсхәдә);

файдалануга бирелә торган җирле әһәмияттәге җир асты байлыклары кишәрлегенең гариза бирелгән вакытка торышы яктыртылган һәм эшләр башлауның планлаштырыла торган сроклары һәм җир асты байлыкларын, әйләнә-тирә мохитне саклау буенча тәкъдим ителә торган чаралар турында белешмәләр булган аңлатма;

файдалануга бирелә торган җирле әһәмияттәге җир асты байлыклары кишәрлегендә гомумтаралган файдалы казылмаларның расланган запаслары беркетмәсе күчермәсе;

мөрәҗәгать итүче гомумтаралган файдалы казылмалар чыгару өчен файдалана  торган эчке елга һәм катнаш (“елга-диңгез”) йөзү судноларын “ГЛОНАСС” яисә “ГЛОНАСС/GPS” спутник навигациясе аппаратурасы ярдәмендә “ГЛОНАСС+112” бердәм дәүләт мәгълүмат системасына тоташтыру өчен җайланма урнаштыру акты күчермәсе (мөрәҗәгать итүче күрсәтелгән суднолардан файдаланганда);

Әлеге Законның 352 статьясындагы беренче өлешенең икенче, җиденче –унөченче абзацларында, шулай ук әлеге статьяның беренче өлешендәге икенче –алтынчы абзацларында каралган документлар мөрәҗәгать итүче тарафыннан гариза белән бергә тапшырыла. 

Әлеге Законның 352 статьясындагы беренче өлешенең өченче – алтынчы абзацларында каралган документлар, әгәр күрсәтелгән документларны мөрәҗәгать итүче үз инициативасы белән тапшырмаган булса, җир асты байлыкларының дәүләт фонды идарәсе органы тарафыннан мөстәкыйль соратып алына.

357 статья. Гомумтаралган файдалы казылмалар ятмаларын эзләү һәм бәяләү максатларында җирле әһәмияттәге җир асты байлыклары кишәрлеген геологик өйрәнү өчен җирле әһәмияттәге җир асты байлыклары кишәрлегеннән файдалану хокукын бирү өчен кирәкле документлар

Гомумтаралган файдалы казылмалар ятмаларын эзләү һәм бәяләү максатларында җирле әһәмияттәге җир асты байлыклары кишәрлеген геологик өйрәнү өчен җирле әһәмияттәге җир асты байлыклары кишәрлегеннән файдалану хокукын бирү өчен әлеге Законның 352 статьясындагы беренче өлешендә каралган документлар, шулай ук түбәндәгеләр кирәк:

җир асты байлыкларыннан файдалануга лицензия алу өчен дәүләт пошлинасын түләү документы;

файдалануга бирелә торган җирле әһәмияттәге  җир асты байлыклары кишәрлегенең топографик планы күчермәсе (өч нөсхәдә);

файдалануга бирелә торган җирле әһәмияттәге җир асты байлыклары кишәрлегенең гариза бирелгән вакытка торышы яктыртылган һәм эшләр башлауның планлаштырыла торган сроклары һәм җир асты байлыкларын, әйләнә-тирә мохитне саклау буенча тәкъдим ителә торган чаралар турында белешмәләр булган аңлатма.

Әлеге Законның 352 статьясындагы беренче өлешенең икенче, җиденче –унөченче абзацларында, шулай ук әлеге статьяның беренче өлешендәге икенче –дүртенче абзацларында каралган документлар мөрәҗәгать итүче тарафыннан гариза белән бергә тапшырыла. 

Әлеге Законның 352 статьясындагы беренче өлешенең өченче – алтынчы абзацларында каралган документлар, әгәр күрсәтелгән документларны мөрәҗәгать итүче үз инициативасы белән тапшырмаган булса, җир асты байлыкларының дәүләт фонды идарәсе органы тарафыннан мөстәкыйль соратып алына.

358 статья. Җир асты суларын эзләү һәм бәяләү максатларында геологик өйрәнү өчен, җир асты суларын чыгару өчен яисә җир асты суларын эзләү һәм бәяләү максатларында геологик өйрәнү, аларны чыгару өчен җирле әһәмияттәге җир асты байлыклары кишәрлегеннән файдалану хокукын бирү өчен кирәкле документлар

Җир асты суларын эзләү һәм бәяләү максатларында геологик өйрәнү өчен, шулай ук җир асты суларын эзләү һәм бәяләү максатларында геологик өйрәнү, аларны чыгару өчен җирле әһәмияттәге җир асты байлыклары кишәрлегеннән файдалану хокукын бирү өчен әлеге Законның 352 статьясындагы беренче өлешендә каралган документлар, шулай ук түбәндәгеләр кирәк:

җир асты байлыкларыннан файдалануга лицензия алу өчен дәүләт пошлинасын түләү документы;

файдалануга бирелә торган җирле әһәмияттәге  җир асты байлыклары кишәрлегенең топографик планы күчермәсе (өч нөсхәдә);

мөрәҗәгать итүченең файдалануга бирелә торган җирле әһәмияттәге җир асты байлыклары кишәрлегеннән файдалану шартлары буенча тәкъдимнәре, аларга эшләрнең төрләрен, күләмнәрен, үткәрү вакытын, геологик өйрәнүнең, шул исәптән файдалы казылмалар запасларын арттыру буенча көтелгән нәтиҗәләрен күрсәтеп, файдалануга бирелә торган җирле әһәмияттәге җир асты байлыклары кишәрлеген геологик өйрәнү буенча тәкъдимнәр керә;

файдалануга бирелә торган җирле әһәмияттәге җир асты байлыклары кишәрлеген җир асты суларын эзләү һәм бәяләү максатларында геологик өйрәнү эшләрен башкаруга дәүләт контракты күчермәсе (күрсәтелгән эшләр дәүләт контракты нигезендә башкарылган очракта).

Җир асты суларын чыгару өчен җирле әһәмияттәге җир асты байлыклары кишәрлегеннән файдалану хокукын бирү өчен әлеге Законның 352 статьясындагы беренче өлешенең икенче – унынчы абзацларында каралган документлар, шулай ук түбәндәгеләр кирәк:

җир асты байлыкларыннан файдалануга лицензия алу өчен дәүләт пошлинасын түләү документы;

файдалануга бирелә торган җирле әһәмияттәге җир асты байлыклары кишәрлегенең топографик планы күчермәсе (өч нөсхәдә);

 файдалануга бирелә торган җирле әһәмияттәге җир асты байлыклары кишәрлегендә җир асты сулары запасларын раслау беркетмәсе күчермәсе;

файдалануга бирелә торган җирле әһәмияттәге җир асты байлыклары кишәрлеге турында әлеге статьяның өченче өлешендә күрсәтелгән белешмәләр булган мәгълүмат;

су җыю скважинасы паспорты күчермәсе;

җир асты суларын чыгаруның күрсәтелгән күләмен исәпләү һәм нигезләү;

су объектының санитария кагыйдәләренә һәм су объектыннан халык сәламәтлеге өчен имин файдалану шартларына туры килүе турында санитария-эпидемиологик бәяләмә күчермәсе.

Файдалануга бирелә торган җирле әһәмияттәге җир асты байлыклары кишәрлеге турында әлеге статьяның икенче өлешендәге бишенче абзацында күрсәтелгән мәгълүматта түбәндәгеләр булырга тиеш:

җир асты байлыклары кишәрлегенең геологик төзелеше турында белешмәләр, шул исәптән файдаланыла торган җир асты сулыгы хакында белешмәләр;

җир асты суларына ихтыяҗны һәм җир асты суларын файдалануның максатчан билгеләнешен дәлилләү;

су әзерләү системасын куллану турында белешмәләр (булган очракта);

җир асты байлыклары кишәрлегендә урнашкан су җыю корылмасы схемасы, скважиналарның географик координаталары; 

җир асты байлыклары кишәрлегендә урнашкан скважиналарның конструкцияләре һәм билгеләнеше турында белешмәләр;

су җыю корылмасыннан файдалану режимына характеристика;

чыгарыла торган җир асты суларының күләмен һәм сыйфатын исәпкә алуның һәм тикшерүнең булган чаралары турында белешмәләр;

җир асты байлыклары кишәрлегендә җир асты суларын күрсәтелгән ихтыяҗ күләмендә чыгару мөмкинлеген дәлилләү.

Әлеге Законның 352 статьясындагы беренче өлешенең икенче, җиденче – унынчы абзацларында, әлеге статьяның беренче өлешендәге икенче – дүртенче абзацларында, икенче өлешендәге икенче – җиденче абзацларында каралган документлар мөрәҗәгать итүче тарафыннан гариза белән бергә тапшырыла. 

Әлеге Законның 352 статьясындагы беренче өлешенең өченче – алтынчы абзацларында, әлеге статьяның беренче өлешендәге бишенче абзацында, икенче өлешендәге сигезенче абзацында каралган документлар, әгәр күрсәтелгән документларны мөрәҗәгать итүче үз инициативасы белән тапшырмаган булса, җир асты байлыкларының дәүләт фонды идарәсе органы тарафыннан мөстәкыйль соратып алына.

358.1 статья. Гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләрен башкару максатларында кирәкле булган гомумтаралган файдалы казылмаларны разведкалау һәм чыгару өчен җирле әһәмияттәге җир асты байлыклары кишәрлегеннән файдалану хокукы бирү өчен кирәкле документлар (статья 2018 елның 16 мартындагы 11-ТРЗ номерлы Татарстан Республикасы Законы белән кертелде)
Гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләрен башкаруга “Дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында”                   2013 елның 5 апрелендәге 44-ФЗ номерлы Федераль закон яисә “Юридик затларның аерым төрләре тарафыннан товарларны, эшләрне, хезмәт күрсәтүләрне сатып алу турында” 2011 елның 18 июлендәге 223-ФЗ номерлы Федераль закон нигезендә төзелгән граждан-хокук шартнамәләренә таянып гамәлгә ашырыла торган шушы эшләрне башкару максатларында кирәкле булган гомумтаралган файдалы казылмаларны разведкалауга һәм чыгаруга җирле әһәмияттәге җир асты байлыклары кишәрлегеннән файдалану хокукы бирү өчен әлеге Законның                       352 статьясындагы беренче өлешендә каралган документлар, шулай ук түбәндәгеләр дә кирәк: 

җир асты байлыкларыннан файдалануга лицензия алу өчен дәүләт пошлинасын түләү турындагы документ;

файдалануга бирелә торган җирле әһәмияттәге җир асты байлыклары кишәрлегенең топографик планы күчермәсе (өч нөсхәдә);

гариза  бирелгән вакытка  файдалануга бирелә торган җирле әһәмияттәге җир асты байлыклары кишәрлегенең торышын чагылдыра торган һәм эшләр башлауның планлаштырыла торган сроклары һәм җир асты байлыкларын, әйләнә-тирә мохитне саклау буенча тәкъдим ителә торган чаралар турында белешмәләр булган аңлатма;

файдалануга бирелә торган җирле әһәмияттәге җир асты байлыклары кишәрлегендә гомумтаралган файдалы казылмалар запасларын раслау беркетмәсенең күчермәсе;

гомуми файдаланудагы автомобиль юлларын төзү, реконструкцияләү, капиталь ремонтлау, ремонтлау һәм карап тоту эшләрен башкаруга “Дәүләт ихтыяҗларын һәм муниципаль ихтыяҗларны тәэмин итү өчен товарлар, эшләр, хезмәт күрсәтүләр сатып алулар өлкәсендә контракт системасы турында”                   2013 елның 5 апрелендәге 44-ФЗ номерлы Федераль закон яисә “Юридик затларның аерым төрләре тарафыннан товарларны, эшләрне, хезмәт күрсәтүләрне сатып алу турында” 2011 елның 18 июлендәге 223-ФЗ номерлы Федераль закон нигезендә төзелгән шартнамәнең күчермәсе.

Әлеге Законның 352 статьясындагы беренче өлешенең икенче,                    җиденче – унөченче абзацларында, шулай ук әлеге статьяның беренче өлешендәге икенче – алтынчы абзацларында каралган документлар мөрәҗәгать итүче тарафыннан гариза белән бер үк вакытта тапшырыла. 

Әлеге Законның 352 статьясының беренче өлешендәге өченче – алтынчы абзацларында каралган документларны, әгәр мөрәҗәгать итүче аларны үз инициативасы белән тапшырмаган булса, җир асты байлыкларының дәүләт фондына идарә итү органы үзе соратып ала.

358.2 статья. Бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында җирле әһәмияттәге җир асты байлыклары кишәрлегеннән файдалану хокукы бирү өчен кирәкле документлар (статья 2018 елның 30 ноябрендәге 95-ТРЗ номерлы Татарстан Республикасы Законы белән кертелде)
Бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында җирле әһәмияттәге җир асты байлыклары кишәрлегеннән файдалану хокукы бирү өчен әлеге Законның 352 статьясындагы икенче – бишенче өлешләрендә каралган документлар, шулай ук түбәндәгеләр дә кирәк: 

җир асты байлыкларыннан файдалануга лицензия алу өчен дәүләт пошлинасын түләү турындагы документ;

файдалануга бирелә торган җирле әһәмияттәге җир асты байлыклары кишәрлегенең топографик планы күчермәсе (өч нөсхәдә);

әлеге статьяның икенче өлешендә күрсәтелгән белешмәләрне үз эченә алган файдалануга тапшырыла торган җирле әһәмияттәге җир асты байлыклары кишәрлеге турында мәгълүмат;

су чыгару скважинасы паспорты күчермәсе;

җир асты суларын чыгаруның күрсәтелгән күләмен исәпләп чыгару һәм нигезләү;

су объектыннан халык сәламәтлеге өчен зыянсыз файдалануның санитар кагыйдәләренә һәм шартларына су объектының туры килүе турында санитар-эпидемиологик бәяләмә күчермәсе.

Әлеге статьяның беренче өлешендәге дүртенче абзацында күрсәтелгән файдалануга тапшырыла торган җирле әһәмияттәге җир асты байлыклары кишәрлеге турындагы мәгълүматта түбәндәгеләр булырга тиеш:

су әзерләү системасын куллану турында белешмәләр (булган очракта);

су җыю схемасы, җир асты байлыклары кишәрлегендә урнашкан скважиналарның географик координаталары;

җир асты байлыклары кишәрлегендә урнашкан скважиналарның конструкцияләре һәм билгеләнеше турында белешмәләр;

су җыю корылмасын эксплуатацияләү режимының характеристикасы;

чыгарыла торган җир асты суларының күләмен һәм сыйфатын исәпкә алуның һәм тикшереп торуның гамәлдәге чаралары турында белешмәләр;

җир асты байлыклары кишәрлегендә җир асты суларын күрсәтелгән ихтыяҗ күләмендә чыгаруның мөмкин булуын нигезләү.

Әлеге Законның 352 статьясындагы беренче өлешнең икенче абзацында,  әлеге статьяның беренче өлешендәге икенче – алтынчы абзацларында каралган документлар мөрәҗәгать итүче тарафыннан гариза белән бер үк вакытта тапшырыла. 

Әлеге Законның 352 статьясындагы беренче өлешенең өченче – бишенче абзацларында, әлеге статьяның беренче өлешендәге җиденче абзацында каралган документларны, әгәр мөрәҗәгать итүче күрсәтелгән документларны үз инициативасы белән тапшырмаган булса, җир асты байлыкларының дәүләт фондына идарә итү органы үзе соратып ала.

Документларның күчермәләре билгеләнгән тәртиптә таныкланган булырга йә төп нөсхәләрен күрсәтеп тапшырылырга тиеш.

359 статья. Аукционда катнашуга гаризаны йә җирле әһәмияттәге җир асты байлыклары кишәрлегеннән файдалану хокукын конкурс яисә аукцион үткәрмичә алуга гаризаны кабул итүдән баш тарту (исеме 2018 елның 16 мартындагы 11-ТРЗ номерлы Татарстан Республикасы Законы редакциясендә)
Аукционда катнашуга гаризаны йә җирле әһәмияттәге җир асты байлыклары кишәрлегеннән файдалану хокукын конкурс яисә аукцион үткәрмичә алуга гаризаны кабул итүдән баш тарту түбәндәге очракларда булырга мөмкин: (беренче абзац 2018 елның 16 мартындагы 11-ТРЗ номерлы Татарстан Республикасы Законы редакциясендә)
гариза билгеләнгән таләпләрне бозып бирелгән булса, шул исәптән аның эчтәлеге аукционның игълан ителгән шартларына туры килмәсә;

мөрәҗәгать итүче махсус рәвештә үзе турында дөрес булмаган белешмәләр тапшырган булса;

мөрәҗәгать итүче эшләрне нәтиҗәле һәм имин алып бару өчен үзендә квалификацияле белгечләрнең, кирәкле финанс һәм техник чараларның булуы яисә булачагы турында дәлилләрне тапшырмаган һәм тапшыра алмый торган булса;

әлеге мөрәҗәгать итүчегә җир асты байлыкларыннан файдалану хокукы бирелгән очракта монополиягә каршы законнар таләпләре үтәлми торган булса.
IV БҮЛЕК. Төшереп калдырылды. – 2001 елның 21 ноябрендәге 1193 номерлы Татарстан Республикасы Законы.
V БҮЛЕК. Төшереп калдырылды. – 2001 елның 21 ноябрендәге 1193 номерлы Татарстан Республикасы Законы.
VI БҮЛЕК. ҖИР АСТЫ БАЙЛЫКЛАРЫННАН ФАЙДАЛАНГАНДА ТҮЛӘҮ
60 статья. Җир асты байлыкларыннан файдалануның түләүле булуы (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларыннан файдалану, законнарда каралган очраклардан гайре, түләүле була. 
Җир асты байлыкларыннан файдаланганда түләүләр федераль законнар нигезендә түләнә.
61 – 72 статьялар. Төшереп калдырылды. – 2001 елның 21 ноябрендәге         1193 номерлы Татарстан Республикасы Законы.
VII БҮЛЕК. ҖИР АСТЫ БАЙЛЫКЛАРЫННАН НӘТИҖӘЛЕ ФАЙДАЛАНУ ҺӘМ АЛАРНЫ САКЛАУ
73 статья. Җир асты байлыкларыннан нәтиҗәле файдалану һәм аларны саклау буенча төп таләпләр

Җир асты байлыкларыннан нәтиҗәле файдалануның аларны саклауның төп таләпләре түбәндәгеләрдән гыйбарәт:
җир асты байлыкларын файдалануга бирүнең законнарда билгеләнгән тәртибен үтәү һәм җир асты байлыкларыннан рөхсәтсеэ файдалануга юл куймау;
җир асты байлыкларын геологик өйрәнүнең, алардан нәтиҗәле комплекслы файдалануның һәм аларны саклауның бөтенлеген тәэмин итү;
файдалы казылмаларның запасларын яисә файдалы казымаларны чыгаруга бәйле булмаган максатларда файдалануга тапшырылган җир асты байлыклары кишәрлегенең үзлекләрен дөрес бәяләүне тәэмин итәрлек итеп җир асты байлыкларын алдан геологик өйрәнү;
файдалы казылмалар запасларына, шулай ук файдалы казылмалар чыгаруга бәйле булмаган максатларда кулланылучы җир асты байлыклары кишәрлекләренә дәүләт экспертизасы уздыру һәм аларны дәүләт исәбенә алу;
җир астыннан төп һәм аның янәшәсендәге файдалы казылмаларның һәм аларга ияреп чыгучы компонентларның запасларын тулырак аерып алуны тәэмин итү;
файдалы казылмаларның ятмаларын эшкәрткәндә җир астыннан чыгарыла һәм анда калдырыла торган төп һәм аның янәшәсендәге файдалы казылмаларның, аларга ияреп чыгучы компонентларның запасларын дөрес итеп исәпкә алу;
файдалы казылмаларның ятмаларын су басудан, суландырудан янгыннардан һәм файдалы казылмаларның сыйфатын, ятмаларның сәнәга кыйммәтен киметерлек яисә аларны эшкәртүне катлауландырырлык бүтән факторлардан саклау;
җир асты байлыкларыннан файдалануга бәйле эшләр башкарганда, бигрәк тә нефть, газ яисә бүтән матдәләрне һәм материалларны җир астында саклаганда, I – V класслы хәвефлелектәге калдыкларны күмгәндә, агып төшүче суларны агызып чыгарганда, тау токымнары катламнарында ияреп чыгучы суларны һәм җир асты байлыкларыннан файдаланучыларның үзләренең җитештерү, технологик ихтыяҗлары өчен файдаланган суларны урнаштырганда җир асты байлыкларын пычратуны кисәтү; (тугызынчы абзац 2014 елның 15 декабрендәге 119-ТРЗ номерлы, 2015 елның 2 июлендәге 50-ТРЗ номерлы Татарстан Республикасы законнары редакциясендә)
файдалы казылмалар чыгаручы предприятиеләрне һәм файдалы казылмалар чыгаруга бәйле булмаган җир асты корылмаларын консервацияләүнең һәм бетерүнең билгеләнгән тәртибен үтәү;
файдалы казылмалар яткан мәйданнарда рөхсәтсез төзелеш алып баруны кисәтү һәм бу мәйданнардан бүтән максатларда файдалануның билгеләнгән тәртибен үтәү;
җир асты су объектларының су җыю мәйданнарында һәм эчәр сулар һәм хуҗалык-көнкүреш сулары белән тәэмин итү (алга таба – эчәр сулар белән тәэмин итү) яисә сәнәгать объектларын йә авыл хуҗалыгы билгеләнешендәге объектларны су белән технологик тәэмин итү яисә эчәр сулар белән тәэмин итү чыганаклары буларак резервлана торган җир асты сулары чыга торган урыннарда җитештерү һәм куллану калдыкларын урнаштыруны булдырмау. (уникенче абзац 2009 елның 22 октябрендәге 47-ТРЗ номерлы, 2015 елның 2 июлендәге 50-ТРЗ номерлы Татарстан Республикасы законнары редакциясендә)
74 статья. Җир асты байлыкларын геологик өйрәнү 

Җир асты байлыкларын геологик өйрәнү түбәндәгеләрне күз алдында тота:
җир асты байлыкларының геологик төзелеше һәм алардагы фай​далы казылмаларга тасвирлама һәм аларны сәнәга эшкәртүе мөм​кинлекләре турында мәгълүмат җыюны, саклауны һәм эшкәртүне;
файдалы казылмалар ятмаларын табу өчен җир асты байлыкларының перспективалы кишәрлекләрен ачуны;
табылган ятмалардагы файдалы казылмаларны эшкәртүнең һәм минераль чималны комплекслы куллануның нәтиҗәле ысулын билгеләү өчен аларның тибын, күләмен, сыйфатын һәм технологик үзлекләрен билгеләүне;
файдалы казылмалар чыгаруга бәйле булмаган максатлар өчен яраклы җир асты байлыклары кишәрлекләрен ачыклауны;
геологик процессларның һәм күренешләрнең (җир кабыгы хәрәкәтләренең, җир тетрәүләрнең, карст күренешләренең, шуышуларның һәм башкаларның) хуҗалык эшчәнлегенә һәм җир асты байлыкларыннан файдалануга йогынтысын исәпкә алу өчен алар турында белешмәләр алуны;
җир асты байлыкларыннан файдаланганда куллану максаты белән геоэкосистеманың торышы турында мәгълүмат җыюны һәм исәпкә алуны (геологик картага төшерүне);
геологик-геофизик һәм инженерлык-геологик эшләр башкаруны; җир асты сулары режимын өйрәнүне;
фәнни-тикшеренү, палеонтологик һәм җир асты байлыкларын гомуми өйрәнүгә юнәлтелгән бүтән эшләр башкаруны; геологик коллекция материалларын җыюны. 

75 статья. Геологик эшләрне дәүләт исәбенә алу һәм дәүләт теркәве (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларын геологик өйрәнү буенча барлык эшләр, файдалы казылмаларны чыгару өчен, шулай ук файдалы казылмалар чыгаруга бәйле булмаган максатларда бирелгән җир асты байлыклары кишәрлекләре һәм җир асты байлыкларыннан файдалануга лицензияләр дәүләт исәбенә алынырга һәм дәүләт теркәве узарга тиеш.
Дәүләт исәбен һәм дәүләт теркәвен алып бару җир асты байлыклары дәүләт фонды идарәсенең федераль органы тарафыннан билгеләнүче тәртиптә бердәй система буенча гамәлгә ашырыла.
76 статья. Төшереп калдырылды. – 2001 елның 21 ноябрендәге 1193 номерлы Татарстан Республикасы Законы.

Дәүләт программалары кысаларында геологик өйрәнү мине​раль ресурслар запасларын торгызуның һәм файдалы казылмалар чыгаруның нәтиҗәлелеген арттыру буенча бюджеттан тыш фонд ак​чалары исәбенә һәм законнарда каралган башка чыганаклар исәбенә гамәлгә ашырылырга мөмкин.
Каты файдалы казылмалар ятмаларын, эзләүне һәм бәяләүне дә кертеп, геологик өйрәнүне финанслау минераль ресурслар запасла​рын торгызуның һәм файдалы казылмалар чыгаруның нәтижәлелеген арттыру буенча бюджеттан тыш фонд яисә дәүләт фонды акчалары исәбенә гамәлгә ашырылырга мөмкин. Аеруча дефицит яисә стратегик чималны разведкалаудан гайре, ятмаларны разведкалау җир асты байлыкларыннан файдаланучы исәбенә башкарыла, аларның исемлеге Татарстан Республикасы Министрлар кабинеты тарафыннан раслана.

77 статья. Җир асты байлыкларын геологик өйрәнүгә карата төп таләпләр

Җир асты байлыкларын геологик өйрәнгәндә түбәндәгеләр тәэмин ителергә тиеш:
җир асты байлыкларын өйрәнүнең комплекслылыгы һәм дөреслеге, моңа файдалы казылмалар ятмаларын эшкәртүнең тау эшләре технологиясе, гидрогеологик, икътисадын шартлары, файдалы казылмалар чыгаруга бәйле булмаган җир асты корылмаларын төзүнең һәм эксплуатацияләүнең башка шартлары да керә;
төп һәм алар янәшәсендәге файдалы казылмалар, алардагы компонентлар запасларының күләмен һәм сыйфатын билгеләүнең дөреслеге;
киләчәктә җир асты байлыкларын өйрәнгәндә, файдалы казылмаларның ятмаларын эшкәрткәндә, шулай ук файдалы казылмаларны чыгаруга бәйле булмаган максатларда җир асты байлыкларын файдалан​ганда кулланылырга мөмкин булган геологик һәм башкарма-техник документларның, тау токымнары һәм рудалар, керн үрнәкләренең, файдалы казылмалар үрнәкләре дубликатларының сакланышы.

78 статья. Җир асты байлыклары турындагы геологик мәгълүматка милекчелек (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларының геологик төзелеше, алардагы файдалы казылмалар запаслары һәм аларның ятмалары, аларны эшкәртү шартлары турында, шулай ук җир асты байлыкларының башка сыйфатлары һәм үзенчәлекләре турында мәгълүмат дәүләт милкендә яисә җир асты байлыкларыннан файдаланучы милкендә була.
Финанслау чыганагына карамастан, эшләр башкару нәтиҗәсендә җир асты байлыклары турында алынган теләсә нинди геологик мәгълүмат билгеләнгән рәвештә геологик мәгълүматның федераль фондына һәм Татарстан Республикасының геологик мәгълүмат фондына федераль законнар нигезендә тапшырыла.
Дәүләт акчалары исәбенә алынган геологик мәгълүматны куллану тәртибе һәм шартлары федераль законнар нигезендә билгеләнә.
79 статья. Файдалы казылмалар ятмалары өчен минераль чималга карата кондицияләр
Ятмаларның сәнәга әһәмиятен билгеләү һәм алардагы запаслар​ны исәпләп чыгару өчен, киләчәктә аларның һәр ятма буенча комплекслы кулланылышын ачыклау өчен минераль чималга карата кондицияләр билгеләнә, бу кондицияләр файдалы казылмаларның сыйфатына һәм күләменә, ятмаларны эшкәртүнең тау эшләре геоло​гиясе һәм башка шартларына карата икътисадый нигезләнгән та​ләпләрнең бергәлегеннән гыйбарәт.
Минераль чималга карата кондицияләр законнарда билгеләнүче тәртиптә раслана. (икенче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
80 статья. Файдалы казылмалар ятмаларының һәм алар табылган урыннарның дәүләт кадастры
 Файдалы казылмалар ятмаларының һәм алар табылган урыннарның дәүләт кадастры - дәүләт исәбенә алынырга тиешле файдалы казылмаларның һәр ятмасы һәм һәр табылган урын буенча белешмәләрнең системалаштырылган җыелмасы ул. Файдалы казылмалар ятмаларының һәм алар табылган урыннарның дәүләт кадастрында һәр ятма буенча аның геологик төзелешен, төп һәм аның янәшәсендәге файдалы казылмаларның, алардагы компонентларның күләмен һәм сыйфатын тасвирлаучы белешмәләр, ятмаларны эшкәртүнең тау эшләре – техник, гидрогеологик, экологик һәм башка шартлары, ятмага геологик-икътисадый бәяләмә, шулай ук файдалы казылмаларның һәр табылган урыны буенча ресурсларның геологик төзелеше һәм фаразлау бәяләве турында белешмәләр булырга тиеш.

81 статья. Файдалы казылмалар запасларының дәүләт балансы
Файдалы казылмалар запасларының дәүләт балансы – сәнәга әһәмиятенә ия ятмалар буенча һәр төр файдалы казылмалар запасларының күләме, сыйфаты һәм өйрәнелү дәрәҗәсе хакындагы, аларның урнашуы, сәнәгадә үзләштерелү дәрәҗәсе, чыгарылышы, югалтулары, разведкаланган файдалы казылмалар белән сәнәганең тәэмин ителеше турындагы белешмәләрнең системалаштырылган җыелмасы ул. Файдалы казылмалар запасларының дәүләт балансы федераль законнар нигезендә алып барыла. (беренче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
Файдалы казылмалар запасларын дәүләт балансына кую һәм аларны дәүләт балансыннан төшереп калдыру федераль законнарда билгеләнгән тәртиптә гамәлгә ашырыла. (икенче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
82 статья. Төшереп калдырылды. – 2001 елның 21 ноябрендәге 1193 номерлы Татарстан Республикасы Законы.

83 статья. Файдалы казылмалар ятмаларын беренче ачучылар
Сәнәга әһәмияте булган ятмаларны ачкан, шулай ук файдалы казылмаларның өстәмә запасларын, шулай ук элеккеге ятмаларда аларны куллануның сәнәга әһәмиятен арттырырлык яңа өлкәләрен тапкан яисә яңа ятманы ачу мөмкинлеген теоретик яктан нигезләгән физик затлар беренче ачучылар булалар. Алар ачышларын җир асты байлыклары дәүләт фонды идарәсенең федераль органында федераль законнар нигезендә теркәтергә хокуклы. (беренче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
Бүләкләнү күләме һәм аны түләү тәртибе федераль законнар нигезендә билгеләнә. (икенче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
831 статья. Гомумтаралган файдалы казылмалар ятмасын ачу фактын   билгеләү (статья 2012 елның 14 июлендәге 53-ТРЗ номерлы Татарстан Республикасы Законы белән кертелде)
Гомумтаралган файдалы  казылмалар ятмасын ачу  фактын билгеләүне җир асты байлыкларының дәүләт фонды идарәсе органы тарафыннан төзелә һәм  составына җир асты байлыкларының дәүләт  фонды идарәсе федераль органы яисә аның территориаль органнары вәкилләре керә  торган комиссия башкара.
84 статья. Файдалы казылмалар запасларына дәүләт экспертизасы (статья 2015 елның 2 июлендәге 50-ТРЗ номерлы Татарстан Республикасы Законы редакциясендә)
Файдалануга бирелә торган җир асты байлыкларыннан рациональ комплекслы файдалану өчен шартлар тудыру, җир асты байлыкларыннан файдаланган өчен түләүне, җир асты байлыклары кишәрлекләренең чикләрен билгеләү максатларында, разведкаланган ятмаларның файдалы казылмалар запаслары дәүләт экспертизасы узарга тиеш, моңа эчәр сулар белән тәэмин итү яисә сәнәгать объектларын йә авыл хуҗалыгы билгеләнешендәге объектларны су белән технологик тәэмин итү максатларында кулланыла торган һәм аларны чыгару күләме тәүлегенә 100 куб метрдан артмаган җир асты суларын чыгару өчен бирелә торган җирле әһәмияттәге җир асты байлыклары кишәрлекләрендәге җир асты сулары запаслары керми.

Җир асты байлыкларын файдалы казылмалар чыгару өчен бирү аларның запасларына дәүләт экспертизасы үткәрелгәннән соң гына рөхсәт ителә, моңа эчәр сулар белән тәэмин итү яисә сәнәгать объектларын йә авыл хуҗалыгы билгеләнешендәге объектларны су белән технологик тәэмин итү максатларында кулланыла торган һәм аларны чыгару күләме тәүлегенә 100 куб метрдан артмаган җир асты суларын чыгару өчен бирелә торган җирле әһәмияттәге җир асты байлыклары кишәрлекләрен бирү керми.
Разведкаланган файдалы казылмалар запасларының сәнәгать әһәмияте турында дәүләт экспертизасы бәяләмәсе аларны дәүләт исәбенә алу өчен нигез булып тора.  

Дәүләт экспертизасы ятманы геологик өйрәнүнең теләсә кайсы стадиясендә уздырылырга мөмкин, әмма бу чакта дәүләт экспертизасына тапшырылучы геологик материаллар файдалы казылмалар запасларының күләмен һәм сыйфатын, халык хуҗалыгындагы әһәмиятен, аларны чыгаруның тауга бәйле техник шартларын, гидрогеологик, экологик һәм башка шартларын объектив бәяләү мөмкинлеген бирергә тиеш.
Файдалы казылмалар ятмаларын эшкәртүгә бәйле булмаган җир асты корылмаларын төзү һәм алардан файдалану өчен яраклы җир асты байлыклары кишәрлекләре турында геологик мәгълүмат та дәүләт экспертизасы узарга тиеш. Җир асты байлыкларының мондый кишәрлекләрен файдалануга бирү геологик мәгълүматка дәүләт экспертизасы үткәрелгәннән соң гына рөхсәт ителә.
Файдалы казылмалар запасларына, файдалануга бирелә торган җир асты байлыклары кишәрлекләре турында геологик, икътисадый һәм экологик  мәгълүматка дәүләт экспертизасы үткәрү федераль законнар нигезендә гамәлгә ашырыла.
85 статья. Аерым фәнни һәм мәдәни кыйммәткә ия булган җир асты байлыкларын саклау

Аерым фәнни яисә мәдәни кыйммәткә ия булган сирәк очрый торган геологик ачыклыклар, минералогик төзелмәләр, палеонтологик объектлар һәм җир асты байлыкларының башка кишәрлекләре билгеләнгән тәртиптә геологик тыюлыклар, заказниклар йә табигать яисә мәдәният ядкярләре итеп игълан ителергә мөмкин. Мондый тыюлыкларның, заказникларның һәм ядкярләрнең сакланышын бозарлык теләсә нинди эшчәнлек тыела.
Җир асты байлыкларыннан файдаланганда фән һәм мәдәният өчен кызыклы, сирәк очрый торган геологик һәм минералогик төзелмәләр, метеоритлар, палеонтологик, археологик һәм башка объектлар табылган очракта, җир асты байлыкларыннан файдаланучылар тиешле кишәрлектәге эшләрне туктатып торырга һәм бу хакта лицензия биргән органга хәбәр итәргә тиеш.

VIII БҮЛЕК. ҖИР АСТЫ БАЙЛЫКЛАРЫН ЭКСПЛУАТАЦИЯЛӘҮ
86 статья. Җир асты байлыкларын эксплуатацияләүнең гомуми тәртибе

Беренче өлеш. – 2015 елның 2 июлендәге 50-ТРЗ номерлы Татарстан Республикасы Законы белән үз көчен югалтты
Файдалы казылмалар ятмаларын сәнәга эксплуатацияләве җир асты байлыкларыннан, тау эшләре өчен бүлеп бирелгән кишәрлектән файдалану хокукына лицензиясе булган, җир асты байлыкларын сәнәга эксплуатацияләве буенча билгеләнгән тәртиптә расланган техник проектлары, төзелгән лицензияле килешүләр шартларында махсуслаштырылган эш төрләрен башкаруга лицензияләре булган һәм файдалы казылмалар чыгаручы предприятиеләр тарафыннан гамәлгә ашырыла.
Файдалы казылмалар ятмаларын эшкәртү (эчәр сулар белән тәэмин итү яисә сәнәгать объектларын йә авыл хуҗалыгы билгеләнешендәге объектларны су белән технологик тәэмин итү максатларында кулланыла торган һәм аларны чыгару күләме тәүлегенә 100 куб метрдан артмаган җир асты суларын чыгарудан тыш) расланган техник проектлар һәм җир асты байлыкларыннан файдалануга бәйле эшләрне башкаруның башка проект документациясе, шулай ук, Россия Федерациясе Хөкүмәте тарафыннан вәкаләт бирелгән федераль башкарма хакимият органнары белән килештереп, җир асты байлыкларының дәүләт фонды белән идарә итүче федераль орган билгели торган, файдалы казылмалар төрләре буенча файдалы казылмалар ятмаларын эшкәртү кагыйдәләре нигезендә гамәлгә ашырыла. Файдалы казылмалар чыгаруга бәйле булмаган максатларда җир асты байлыкларыннан файдалану расланган техник проектлар һәм җир асты байлыкларыннан файдалануга бәйле эшләрне башкаруның башка проект документациясе нигезендә гамәлгә ашырыла. (Өченче өлеш 2016 елның 26 мартындагы 19-ТРЗ номерлы Татарстан Республикасы Законы редакциясендә)
Файдалы казылмаларның кайбер ятмаларын сәнәгадә үзләштергәндә, ятманы эшкәртүнең техник проекты җир асты байлыкларыннан файдаланучы тарафыннан, ятманы тулаем эшкәртү өчен кирәкле инженерлык инфраструктурасы һәм коммуникацияләр үсешен исәпкә алып, конкрет ятмаларны эшкәрткәндә кулланылырга тиешле күләмдә үтәлә.
Җир асты байлыкларыннан файдаланучы аерым төр эшләрне башкару өчен, эшкәртүнең расланган техник проекты шартлары, бирелгән лицензия һәм төзелгән лицензияле килешү нигезендә бу эшләрне башкару җаваплылыгы сакланып калган килеш, махсуслаштырылган оешмаларны җәлеп итәргә хокуклы.

87
статья. Үз көчен югалтты. – 2009 елның 22 октябрендәге 47-ТРЗ номерлы Татарстан Республикасы Законы.

88 статья. Сәнәга эшкәртүе объектлары
Файдалы казылмалар чыгарганда шул ятма яисә аның бер өлеше сәнәга эшкәртүе объекты була.
Файдалы казылмалар ятмасы составындагы яткыннарны эшкәртүнең эзлеклелеге һәм аерым яткыннарны эшкәртүнең технологик үзенчәлекләре, шулай ук аерым яткыннар буенча файдалы казылмалар аерып алуны һәм чыгаруны исәпкә алу эшкәртү проекты белән билгеләнә.

89 статья. Җир асты байлыкларын һәм файдалы казылмаларның ятмаларын сәнәга эксплуатацияләвенә карата төп таләпләр 
Файдалы казылмаларның ятмаларын эшкәртү һәм минераль чималны кабат эшкәртү, шулай ук файдалы казылмалар чыгаруга бәйле булмаган җир асты корылмаларын төзү һәм эксплуатацияләү түбәндәге төп таләпләрне үтәгән килеш башкарылырга тиеш: (беренче абзац 2004 елның 23 июлендәге 41-ТРЗ номерлы Татарстан Республикасы Законы редакциясендә)
төп һәм аның янәшәсендәге файдалы казылмаларны чыгаруның аеруча нәтиҗәле, экологик имин, ятмаларны бозмый һәм нормадан тыш югалтуларга китерми торган ысулларын куллану, файдалы казылмалар запасларын сайлап эшкәртү;
файдалы казылмаларның эшкәртелүче ятмаларының һәм алар күршесендәге ятмаларның тау эшләрен башкару нәтиҗәсендә бозылуын булдырмау, шулай ук җир куенында консервацияләнгән файдалы казылмалар запасларын һәм киләчәктә кулланылырга тиешле җир асты байлыкларының эшкәртелгән киңлекләрен саклап калу;
каты, сыек файдалы казылмаларны саклап калу, чыгарылган һәм вакытлыча кулланылмый торган ияреп чыгучы файдалы казылмаларны исәпкә алу;
файдалы казылмалар чыгаруның икътисадый рентабльле технологияләре булганда һәм җитештерү планнары нигезендә минераль чималны, ияреп чыгучы кыйммәтле компонентларны аерып алып, комплекслы кабат эшкәртү;
ачык катламнарны нәтиҗәле файдалану, шулай ук аларны дөрес урнаштыру;
минераль чималны беренчел эшкәрткәндә әлеге чималдагы компонентларны мөмкин булганча максималь һәм комплекслы аерып алуны тәэмин итүче геологик-сәнәга типларына карата кабат эшкәртүнең кабул ителгән технологик схемаларын мәҗбүри үтәү һәм экологик нормативларны үтәү;
запасларның торышы һәм хәрәкәте, минераль чималны югалтулар һәм ярлыландыру мәсьәләләре буенча исәп алып бару һәм дәүләт статистика хисабын ясау, шулай ук җир асты байлыкларының ятмасын, эшкәртелгән киңлекләрен үзләштерүнең һәм файдалануның комплекслылыгын һәм тау массивында шуңа бәйле рәвештә килеп чыгучы киеренкелекне исәпкә алу;
файдалы казылмалар чыгаручы предприятиеләр хезмәткәрлә​ренең Һәм халыкның гомере, сәламәтлеге өчен иминлек, экологик имин​лек, җир асты байлыкларын һәм әйләнә-тирә мохитнең баш​ка объектларын, биналарны һәм корылмаларны саклауны тәэмин итү; (тугызынчы абзац 2009 елның                           22 октябрендәге 47-ТРЗ номерлы Татарстан Республикасы Законы редакциясендә)
агып төшүче суларны, зарарлы матдәләрне, җитештерү калдыкларын һәм башка матдәләрне, материалларны зарарсызландыру йә аларны катгый билгеләнгән чикләрдә тотып калу һәм аларның тау эшләнмәләренә җир өслегенә һәм су объектларына үтеп керүен булдырмау, шулай ук әйләнә-тирә мохитне саклауны тәэмин итүче башка гамәлләр; (унынчы абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
тау эшләрен һәм шартлату эшләрен хәвефсез алып бару. (Унберенче абзац 2016 елның 12 декабрендәге 95-ТРЗ номерлы Татарстан Республикасы Законы редакциясендә)
Икенче өлеш үз көчен югалтты. – 2016 елның 12 декабрендәге 95-ТРЗ номерлы Татарстан Республикасы Законы.
90 статья. Төшереп калдырылды. – 2009 елның 22 октябрендәге 47-ТРЗ номерлы Татарстан Республикасы Законы.

91 статья. Файдалы казылмалар чыгаручы предприятиеләрне һәм файдалы казылмалар чыгаруга бәйле булмаган җир асты корылмаларын бетерү, консервацияләү
Лицензиянең гамәлдә булу вакыты узгач яисә җир асты байлыкларыннан файдалану вакытыннан алда туктатылганда, файдалы казылмалар чыгаручы предприятиеләр һәм файдалы казылмалар чыгаруга бәйле булмаган җир асты корылмалары законда каралган нигезләрдә бетерелергә яисә консервацияләнергә тиеш. (беренче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
Бетерү яисә консервацияләү процессы тәмамланганчы җир асты байлыкларыннан файдаланучы закон үзенә йөкләгәнчә җаваплы була. (икенче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
Предприятие йә җир асты корылмасы тулысынча яисә өлешчә бетерелгәндә яки консервацияләнгәндә тау эшләнмәләре һәм бораулау скважиналары халыкның гомере һәм сәламәтлеге иминлеген, әйләнә-тирә мохитне, биналарны һәм корылмаларны саклауны тәэмин итәрлек халәткә китерелергә тиеш, ә консервацияләнгәндә – консервацияләү вакытына шулай ук ятманың, тау эшләнмәләренең һәм бораулау скважиналарының сакланышы да тулысынча тәэмин ителергә тиеш. Тау эшләнмәләрен бетерү өчен капкач токымнардан һәм сыйдырышлы тау токымнарыннан, кара металлар җитештерүнең куркынычлылык дәрәҗәсе IV һәм V класс булган калдыкларыннан тау эшләнмәләрен бетерү проекты нигезендә файдаланырга мөмкин. (Өченче өлеш 2009 елның 22 октябрендәге 47-ТРЗ номерлы, 2014 елның 15 декабрендәге 119-ТРЗ номерлы Татарстан Республикасы законнары редакциясендә)
Файдалы казылмаларны чыгаручы предприятие яисә аның бер өлеше, шулай ук файдалы казылмалар чыгаруга бәйле булмаган җир асты корылмасы бетерелгәндә яисә консервацияләнгәндә геологик, маркшейдерлык документлары һәм бүтән төр документлар эшләр тәмамлану моментына тутырыла һәм билгеләнгән тәртиптә саклауга тапшырыла.
Лицензия биргән органнар һәм тау эшләрен күзәтүнең дәүләт органы тарафыннан файдалы казылмалар чыгаручы предприятиене яисә файдалы казылмалар чыгаруга бәйле булмаган җир асты корылмасын бетерү яисә консервацияләү турындагы актка имза салынганнан соң аларны бетерү һәм консервацияләү төгәлләнгән дип санала.
Тау эшләнмәләрен һәм җир асты байлыкларыннан файдалануга бәйле башка корылмаларны консервацияләү яисә бетерү җир асты байлыкларыннан файдаланучы предприятиеләр акчалары исәбенә башкарыла. 
Тау эшләнмәләрен һәм җир асты байлыкларыннан файдалануга бәйле башка корылмаларны продукция бүлешү турындагы килешү нигезендә консервацияләү һәм ликвидацияләү, мондый килешү белән күләме, барлыкка килү һәм аннан файдалану тәртибе законнар нигезендә билгеләнүче һәм инвестор тарафыннан барлыкка китерелүче ликвидация фонды акчалары исәбеннән гамәлгә ашырыла. (җиденче абзац 2009 елның 22 октябрендәге 47-ТРЗ номерлы Татарстан Республикасы Законы редакциясендә)
Сигезенче өлеш. Төшереп калдырылды. – 2001 елның 21 ноябрендәге           1193 номерлы Татарстан Республикасы Законы.
92 статья. Файдалы казылмалар яткан мәйданнарны төзү шартлары
Торак пунктлар чикләреннән читтә  урнашкан җир кишәрлекләрендә капиталь төзелеш объектларын төзү, җир асты корылмаларын торак пунктлар чикләреннән читтә урнаштыру җир асты байлыклары дәүләт фондына идарә итүнең федераль органыннан яисә аның территориаль органыннан булачак төзелеш кишәрлеге астында файдалы казылмаларның булмавы турында федераль закон нигезендә бәяләмә алганнан соң гына рөхсәт ителә. (Беренче өлеш 2004 елның 23 июлендәге 41-ТРЗ номерлы, 2018 елның 30 ноябрендәге 95-ТРЗ номерлы Татарстан Республикасы законнары редакциясендә)
Торак пунктлар чикләреннән читтә урнашкан һәм файдалы казылмалар яткан мәйданнардагы җир кишәрлекләрендә төзелеш алып бару, шулай ук файдалы казылмалар яткан урыннардагы торак пунктлар чикләреннән читтә җир асты корылмалары урнаштыру җир асты байлыкларының дәүләт фонды идарәсенең федераль органы яисә аның территориаль органы рөхсәте нигезендә федераль законнар белән рөхсәт ителә. Мондый рөхсәтне бирү дәүләт һәм муниципаль хезмәтләр күрсәтүнең күпфункцияле үзәге аша башкарылырга мөмкин. (Икенче өлеш 2012 елның 28 декабрендәге 96-ТРЗ номерлы, 2018 елның 30 ноябрендәге 95-ТРЗ номерлы Татарстан Республикасы законнары редакциясендә)
IX БҮЛЕК. ҖИР АСТЫ БАЙЛЫКЛАРЫННАН ФАЙДАЛАНУ МӨНӘСӘБӘТЛӘРЕН ДӘҮЛӘТ ТАРАФЫННАН ҖАЙГА САЛУ

93 статья. Җир асты байлыкларын геологик өйрәнүне, алардан нәтиҗәле файдалануны һәм аларны саклауны дәүләт тарафыннан күзәтү (статья        2012 елның 13 гыйнварындагы 6-ТРЗ номерлы Татарстан Республикасы Законы редакциясендә)
Җир асты байлыкларын геологик өйрәнүне, алардан нәтиҗәле файдалануны һәм аларны саклауны дәүләт тарафыннан күзәтү бурычлары җир асты байлыкларыннан файдаланучылар тарафыннан Россия Федерациясе халыкара шартнамәләре, җир асты байлыклары турында Россия Федерациясе законнары, җир асты байлыкларыннан файдалану һәм аларны саклау өлкәсендә нормалар һәм кагыйдәләр таләпләрен бозуларны кисәтүдән, ачыклаудан һәм булдырмаудан гыйбарәт. (Беренче өлеш 2016 елның 12 декабрендәге 95-ТРЗ номерлы Татарстан Республикасы Законы редакциясендә)
Җир асты байлыкларын геологик өйрәнүне, алардан нәтиҗәле файдалануны һәм аларны саклауны дәүләт тарафыннан күзәтү  вәкаләтле федераль башкарма хакимият органнары (федераль дәүләт күзәтүчелеге) һәм Татарстан Республикасы  башкарма хакимияте органы (региональ дәүләт күзәтчелеге) тарафыннан аларның компетенцияләре чикләрендә законнарда билгеләнгән тәртиптә гамәлгә ашырыла. 

Җир асты байлыкларын геологик өйрәнүне, алардан нәтиҗәле файдалануны һәм аларны саклауны дәүләт тарафыннан күзәтүне гамәлгә ашыруга, юридик затларны, индивидуаль эшкуарларны тикшерүләрне оештыруга һәм уздыруга бәйле мөнәсәбәтләргә карата “Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм индивидуаль эшкуарларның хокукларын яклау турында” 2008 елның 26 декабрендәге 294-ФЗ номерлы  Федераль закон нигезләмәләре кулланыла.
94 статья. Төшереп калдырылды. – 2001 елның 21 ноябрендәге 1193 номерлы Татарстан Республикасы Законы.

95 статья. Җир асты байлыкларын геологик өйрәнүне дәүләт тарафыннан җайга салу

Җир асты байлыкларын геологик өйрәнүне дәүләт тарафыннан җайга салуга түбәндәгеләр керә:
җир асты байлыкларын геологик өйрәнүнең дәүләт программаларын әзерләү һәм аларның үтәлешен тикшереп тору;
җир асты байлыкларыннан файдалану һәм аларны саклау өлкәсендә нормалар һәм кагыйдәләр әзерләү; (өченче абзац 2016 елның 12 декабрендәге 95-ТРЗ номерлы Татарстан Республикасы Законы редакциясендә) 

геологик тикшеренүләрнең төрле төрләрен оештыру;
җир асты байлыкларының геологик өйрәнелешенә, аларның нәтиҗәле файдаланылуына һәм аларның сакланышына дәүләт күзәтчелеген гамәлгә ашыру; (бишенче абзац 2016 елның 12 декабрендәге 95-ТРЗ номерлы Татарстан Республикасы Законы редакциясендә)
җир асты байлыкларын геологик өйрәнү эшләрен исәпкә һәм дәүләт теркәвенә алу тәртибен билгеләү;
минераль чималга кондицияләр раслау;
файдалы казылмаларның запасларын һәм аларның ятмаларын дәүләт тарафыннан экспертизалауны оештыру һәм гамәлгә ашыру;
геологик мәгълүмат фондын оештыру һәм алып бару;
җир асты байлыклары турында мәгълүмат җыю, аны саклау һәм системалаштыру;
дәүләт акчалары исәбенә алынган геологик мәгълүматтан файдалану тәртибен һәм шартларын билгеләү; (унберенче абзац 2001 елның 21 ноябрендәге 1193 номерлы Татарстан Республикасы Законы редакциясендә)
геологик мәгълүмат бирү һәм аннан файдалану тәртибен һәм аның буенча алыш-биреш гамәлләре кылуны хокукый җайга салу;
файдалы казылмалар ятмаларының һәм яткан урыннарның дәүләт кадастрын һәм файдалы казылмалар запасларының дәүләт балансын төзү һәм алып бару тәртибен билгеләү; (унөченче абзац 2014 елның 20 гыйнварындагы 6-ТРЗ номерлы Татарстан Республикасы Законы редакциясендә)
геологик өйрәнү максатларында җир асты байлыкларыннан файдалануны лицензияләү.

96 статья. Төшереп калдырылды. – 2004 елның 23 июлендәге 41-ТРЗ номерлы Татарстан Республикасы Законы.

97 статья. Җир асты байлыкларыннан файдалануга бәйле  эшләрне имин алып баруны дәүләт тарафыннан күзәтү (статья 2012 елның 13 гыйнварындагы 6-ТРЗ номерлы Татарстан Республикасы Законы редакциясендә)
Җир асты байлыкларыннан файдалануга бәйле эшләрнең имин алып барылуына дәүләт күзәтчелеге (алга таба – тау эшләре дәүләт күзәтчелеге) бурычлары җир асты байлыкларыннан файдаланучылар яисә җир асты байлыкларыннан файдаланучыларга файдалану өчен бирелгән җир асты байлыклары кишәрлекләрендә эшләр башкаручы затлар тарафыннан җир асты байлыкларыннан файдалануга бәйле эшләрне имин алып бару таләпләрен бозуны кисәтүдән, ачыклаудан һәм булдырмаудан гыйбарәт. (Беренче өлеш 2016 елның 12 декабрендәге 95-ТРЗ номерлы Татарстан Республикасы Законы редакциясендә)
Тау эшләре дәүләт күзәтчелеге вәкаләтле федераль башкарма хакимият органы тарафыннан гамәлгә ашырыла.
X БҮЛЕК. ҖИР АСТЫ БАЙЛЫКЛАРЫННАН ФАЙДАЛАНУГА БӘЙЛЕ ЭШЛӘРНЕҢ  ХӘВЕФСЕЗЛЕГЕ

98 статья. Җир асты байлыкларыннан файдалануга бәйле эшләрне хәвефсез алып баруны тәэмин итү
Җир асты байлыкларын геологик өйрәнүне уздыру, файдалы казылмалар чыгару һәм файдалы казылмалар чыгаруга бәйле булмаган җир асты корылмаларын төзү һәм эксплуатацияләү шушы предприятиеләр хезмәткәрләренең һәм җир асты байлыкларыннан файдалануга бәйле эшләр алып бару зонасындагы халыкның гомеренә хәвефсезлек янамау һәм аларның сәламәтлеген саклау тәэмин ителгәндә генә рөхсәт ителә. (Беренче өлеш 2004 елның 23 июлендәге 41-ТРЗ номерлы Татарстан Республикасы Законы редакциясендә)
Җир асты байлыкларыннан файдаланучылар җир асты байлыкларыннан файдалануга бәйле эшләрне хәвефсез алып бару таләпләренең үтәлүен тәэмин итәргә тиеш. (Икенче өлеш 2016 елның 12 декабрендәге 95-ТРЗ номерлы Татарстан Республикасы Законы редакциясендә)
Җир асты байлыкларыннан файдалануга бәйле эшләрнең хәвефсез шартларын тәэмин итү өчен турыдан-туры җаваплылык предприятиеләр җитәкчеләренә йөкләнә, бу предприятиеләр әлеге эшне үзләренә бирелгән лицензияләр нигезендә альш баралармы-юкмы яисә шартнамә буенча эшләр башкаруга җәлеп ителгәннәрме-юкмы, барыбер җаваплылык ал арга йөкләнә.
Җир асты байлыкларыннан файдаланучылар, җитештерүдәге хәвефле хәлләрне һәм һәлакәтләрне алдан күреп, аларны булдырмауны һәм бетерүне, шул исәптән нефть һәм газның ачык фонтаннарын ябуны тәэмин итәргә тиеш.
Тау асты эшләрен алып баручы җир асты байлыкларыннан файдаланучыларга тау эшләре буенча профессиональ коткару хезмәтләре тарафыннан хезмәт күрсәтелә, ә нефть һәм газ ятмаларын разведкалаганда һәм эшкәрткәндә бораулау эшләрен альш баручыларга нефть һәм газның ачык фонтаннарын булдырмау һәм бетерү буенча профессиональ хезмәтләр тарафыннан аларның җир асты байлыкларыннан файдаланучылар белән төзегән шартнамәләре нигезендә хезмәт күрсәтелә.
Җир асты байлыкларыннан файдалануга бәйле эшләрне алыи баручы тау эшләре предприятиеләре җитәкчеләре, шуңа вәкаләтле, урындагы башка затлар, бу предприятиеләрнең хезмәткәрләре гомеренә һәм сәламәтлегенә турыдан-туры куркыныч янаганда, эшләрне кичекмәстән туктатып торырга һәм кешеләрне куркынычсыз урынга транспортта күчерүне тәэмин итәргә тиешләр, ә җир асты байлыкларыннан файдалануга бәйле эшләр йогынтысы зонасында яшәүче халыкның гомеренә һәм сәламәтлегенә турыдан-туры куркыныч янаганда, бу хакта дәүләт идарәсенең тиешле органнарына һәм җирле үзидарә органнарына кичекмәстән хәбәр итәргә тиешләр.
Җирле администрация, шулай ук, милек рәвешләренә һәм кайсы ведомствога буйсынуларына карамастан, башка оешмалар, файдалы казылмалар чыгаручы предприятиеләрдә һәлакәтләр килеп чыккан очракларда, аларны транспорт, материаллар, җайланмалар, элемтә чаралары, медикаментлар белән тәэмин итәргә һәм һәлакәтне бетерү өчен башка төрле ярдәм күрсәтергә, шулай ук гадәттән тыш хәлләр турында законнарда каралган бүтән гамәлләрне башкарырга тиешләр. (җиденче өлеш 2001 елның 21 ноябрендәге 1193 номерлы Татарстан Республикасы Законы редакциясендә)
99 статья. Эшләрне хәвефсез алып баруны тәэмин итү буенча төп таләпләр

Җир асты байлыкларыннан файдалануга бәйле эшләрне хәвефсез алып баруны тәэмин итү буенча төп таләпләргә түбәндәгеләр керә:
эшкә махсус әзерлеге һәм квалификациясе булган затларны кабул итү, ә тау эшләренә җитәкчелек итү эшләренә - тиешле махсус белеме булган затларны кабул итү;
тау эшләрендә һәм бораулау эшләрендә мәшгуль затларны индивидуаль һәм коллектив яклау чаралары белән тәэмин итү;
хәвефсезлекнең тиешле кагыйдәләренә һәм санитар нормаларга туры килерлек машиналар, җайланмалар һәм материаллар куллану;
шартлаткыч матдәләрне һәм шартлату чараларын дөрес куллану, аларны тиешле рәвештә исәпкә алу, саклау һәм файдалану;
кагыйдәләргә һәм нормаларга нигезләнеп, җитештерү процессының нормаль барышын тикшереп тору һәм хәвефле хәлләр килеп чыгуны фаразлау өчен җитәрлек итеп, системалы күзәтүләр комплексын уздыру;
җир асты байлыкларыннан файдалануга бәйле эшләр алып баручы предприятиеләрнең хезмәткәрләрен һәм әлеге эшләр йогынтысы зонасында яшәүче халыкны гадәти режимда да һәм һәлакәткә китерерлек хәлләр килеп чыкканда да бу эшләрнең зарарлы йогынтысыннан саклауны тәэмин итүче гамәлләр әзерләү һәм уздыру;
федераль законнар белән билгеләнгән башка таләпләр. (сигезенче абзац      2004 елның 23 июлендәге 41-ТРЗ номерлы Татарстан Республикасы Законы белән кертелде)

XI БҮЛЕК. ҖИР АСТЫ БАЙЛЫКЛАРЫННАН ФАЙДАЛАНУГА БӘЙЛЕ БӘХӘСЛӘРНЕ ХӘЛ ИТҮ ҺӘМ ҖИР АСТЫ БАЙЛЫКЛАРЫ ТУРЫНДАГЫ ЗАКОННАР​НЫ БОЗГАН ӨЧЕН ҖАВАПЛЫЛЫК

100 статья. Бәхәсләрне хәл итү тәртибе (статья 2001 елның 21 ноябрендәге 1193 номерлы Татарстан Республикасы Законы редакциясендә)
Җир асты байлыкларыннан файдалану мәсьәләләре буенча бәхәсләрне хәл итү дәүләт хакимияте органнары яисә суд тарафыннан аларның вәкаләтләре нигезендә һәм законнарда билгеләнгән тәртиптә гамәлгә ашырыла. 

101 статья. Җир асты байлыклары турындагы законнарны бозган өчен җаваплылык
Җир асты байлыклары турындагы законнарны бозуда гаепле затлар Татарстан Республикасы территориясендә гамәлдә булган законнар нигезендә җаваплылыкка тартылалар.

102 статья. Зыянны түләттерү
Җир асты байлыклары турындагы законнарны бозып китерелгән зыян законнар нигезендә түләтелә.

ХП БҮЛЕК. Төшереп калдырылды. – 2001 елның 21 ноябрендәге 1193 номерлы Татарстан Республикасы Законы.

